
დამოუკიდებელი აუდიტორის დასკვნა 

 შპს “კორპორაცია ქართული ღვინო“-ს ხელმძღვანელობას 

 
პირობითი მოსაზრება  
 

ჩვენ ჩავატარეთ შპს კორპორაცია ქართული ღვინო (შემდეგში კომპანია) ფინანსური ანგარიშგების 

აუდიტი, რომელიც შედგება 2023 წლის 31 დეკემბრის მდგომარეობით მომზადებული ფინანსური 
მდგომარეობის ანგარიშგებისგან, აღნიშნული თარიღით დამთავრებული წლის სრული შემოსავლის 
ანგარიშგების, საკუთარი კაპიტალის ცვლილებების ანგარიშგებისა და ფულადი ნაკადების 
ანგარიშგებისაგან, ასევე ფინანსურ ანგარიშგებაზე დართული შენიშვნებისგან, მათ შორის, ყველა 
მნიშვნელოვანი სააღრიცხვო პოლიტიკის მოკლე მიმოხილვისგან.  
ჩვენი აზრით, ჩვენი დასკვნის - “პირობითი მოსაზრების საფუძველი” - ნაწილში აღწერილი საკითხების 
გავლენით განპირობებული შესაძლო შედეგების გარდა, თანდართული ფინანსური ანგარიშგება, ყველა 
არსებითი ასპექტის გათვალისწინებით, სამართლიანად ასახავს კომპანიის ფინანსურ მდგომარეობას 
2023 წლის 31 დეკემბრის მდგომარეობით, აგრეთვე მისი საქმიანობის ფინანსურ შედეგებსა და ფულადი 
სახსრების მოძრაობას იმ წლისთვის, რომელიც დასრულდა მოცემული თარიღით, ფინანსური 
ანგარიშგების საერთაშორისო სტანდარტების შესაბამისად.  
 
პირობითი მოსაზრების საფუძველი 
 
2023 წლის 31 დეკემბრის მდგომარეობით კომპანიას არ ჩაუტარებია მარაგების ინვენტარიზაცია. 
კომპანიის მარაგების სპეციფიკიდან გამომდინარე, სხვა ალტერნატიული პროცედურითაც ვერ მოხერხდა 
საკმარისი და აუცილებელი მტკიცებულების მოპოვება ზემოთ მოცემულ თარიღში მარაგების 
რაოდენობრივ და ხარისხობრივ სისწორეზე, რაც ფინანსური მდგომარეობის ანგარიშგებაში ასახული 

იყო 7998558 ლარის ღირებულებებით (2022 წელი 12015288 ლარი), შესაბამისად. შედეგად,  ვერ 

განვსაზღვრეთ, საჭირო იყო თუ არა რაიმე კორექტირების შეტანა როგორც მარაგებთან დაკავშირებით, 
ასევე ფინანსური ანგარიშგებების შემადგენელ ელემენტებთან დაკავშირებით.   
კომპანიას საქმიანობის ფარგლებში წარმოექმნება სავაჭრო მოთხოვნები. 2023 წლის 31 დეკემბერს 
დასრულებული წლის ინდივიდუალურ ფინანსურ ანგარიშგებაში კომპანიამ აღიარა მოთხოვნა 2217538 

ლარის ოდენობით (2022 წელი 2976986 ლარი0. სავაჭრო და სხვა მოთხოვნების აღრიცხვისას  

მოსალოდნელი საკრედიტო ზარალის შეფასებლად და შესაბამისი გაუფასურების ანარიცხის 
დასადგენად კომპანია იყენებს გამარტივებულ მიდგომას და შესაბამის ანარიცხს ადგენს მენეჯმენტის 
ექსპერტული შეფასების საფუძველზე. იქიდან გამომდინარე რომ კომპანიას არ გააჩნია მოსალოდნელი 
ზარალის შეფასებისთვის საჭირო სტატისტიკური მონაცემების აღრიცხვის სისტემა, ჩვენ ვერ 
მოვახერხეთ მენეჯმენტის მიერ გაკეთებული ექსპერტული შეფასების საფუძველზე  განგვესაზღვრა, 
საჭირო იყო თუ არა რაიმე კორექტირების შეტანა აღნიშნულ თანხებთან და ინდივიდუალური ფინანსური 
ანგარიშგების შემადგენელ სხვა ელემენტებთან დაკავშირებით. არსებული ფაქტის არსებითი ეფქტის 
გამო, ჩვენი მოსაზრება დებიტორული დავალიანების გაუფასურებასთან დაკავშირებით 
მოდიფიცირებულია  

ჩვენ აუდიტი წარვმართეთ აუდიტის საერთაშორისო სტანდარტების („ასს“-ების) შესაბამისად. ამ 

სტანდარტებით განსაზღვრული ჩვენი პასუხისმგებლობა დეტლურად აღწერილია ჩვენი დასკვნის - 

„აუდიტორის პასუხისმგებლობა ფინანსური ანგარიშგების აუდიტზე“ - ნაწილში.  

გვჯერა, რომ ჩვენ მიერ მოპოვებული აუდიტორული მტკიცებულებები საკმარისი და შესაფერისია 

ჩვენი პირობითი მოსაზრების გამოთქმისთვის აუცილებელი საფუძვლის შესაქმნელად.  

 

დამოუკიდებლობა  

ჩვენ დამოუკიდებლები ვართ კომპანიისგან ბუღალტერთა საერთაშორისო ეთიკის სტანდარტების 

საბჭოს მიერ შემუშავებული პროფეესიონალ ბუღალტერთა საერთაშორისო ეთიკის კოდექსის (მათ 

შორის დამოუკიდებლობის საერთაშორისო სტანდარტების) („IESBA“ კოდექსი) შესაბამისად. ჩვენ 

შევასრულეთ IESBA კოდექსით გათვალისწინებული სხვა ეთიკური ვალდებულებებიც.  

ხელმძღვანელობისა და მეთვალყურეობაზე პასუხისმგებელი პირების პასუხისმგებლობა ფინანსურ 
ანგარიშგებაზე  
 
ხელმძღვანელობა პასუხისმგებელია ფინანსური ანგარიშგების მომზადებასა და სამართლიან 

წარდგენაზე, მსს ფასს-ის მოთხოვნების შესაბამისად, ასევე შიდა კონტროლზე, რომელსაც იგი 

აუცილებლად მიიჩნევს ისეთი ფინანსური ანგარიშგების მოსამზადებლად, რომელიც არ შეიცავს 

თაღლითობით ან შეცდომით გამოწვეულ არსებით უზუსტობას.  

ხელმძღვანელობა ვალდებულია ფინანსური ანგარიშგების მომზადებისას შეაფასოს, შეუძლია თუ არა 

კომპანიას განაგრძოს საქმიანობა, როგორც ფუნქციონირებადმა საწარმომ და საჭიროების შემთხვევაში, 
პასუხისმგებელია კომპანიის ფუნქციონირებადობასთან და აღრიცხვის საფუძვლად ფუნქციონირებადი 

საწარმოს დაშვების გამოყენებასთან დაკავშირებული საკითხების გამჟღავნებაზე, გარდა იმ 

შემთხვევისა, როდესაც ხელმძღვანელობას განზრახული აქვს კომპანიის ლიკვიდაცია ან ოპერაციების 

შეწყვეტა, ან მას არა აქვს აღნიშნულის განხორციელების გარდა სხვა რეალური ალტერნატივა.  

მეთვალყურეობაზე პასუხისმგებელი პირები პასუხისმგებელნი არიან შპს „კორპორაცია ქართული 

ღვინო“-ს ფინანსური ანგარიშგების მომზადებისა და წარდგენის პროცესის ზედამხედველობაზე.  

  

აუდიტორის პასუხისმგებლობა ფინანსური ანგარიშგების აუდიტზე 
 
ჩვენი მიზანია, მოვიპოვოთ დასაბუთებული რწმუნება იმის თაობაზე, მოცემული ფინანსური ანგარიშგება 
შეიცავს თუ არა თაღლითობით ან შეცდომით გამოწვეულ არსებით უზუსტობას და შევადგინოთ 
აუდიტორის დასკვნა, რომელიც მოიცავს ჩვენს მოსაზრებას. დასაბუთებული რწმუნება მაღალი დონის 
რწმუნებაა, მაგრამ არ არის იმის გარანტია, რომ ასს-ების შესაბამისად ჩატარებული აუდიტი ყოველთვის 
გამოავლენს ნებისმიერ არსებით უზუსტობას, რომელიც არსებობს.  
უზუსტობები შეიძლება გამოწვეული იყოს თაღლითობით ან შეცდომით და არსებითად მიიჩნევა იმ 
შემთხვევაში, თუ გონივრულ ფარგლებში, მოსალოდნელია, რომ ისინი, ცალ-ცალკე ან ერთობლივად, 
გავლენას მოახდენს იმ მომხმარებლების ეკონომიკურ გადაწყვეტილებებზე, რომლებიც დაეყრდნობიან 
მოცემულ ფინანსურ ანგარიშგებას.  
ასს-ების შესაბამისად აუდიტის ჩატარება ითვალისწინებს აუდიტორის მიერ პროფესიული განსჯის 
გამოყენებას და პროფესიული სკეპტიციზმის შენარჩუნებას აუდიტის პროცესში. გარდა ამისა, ჩვენ:  
• ვადგენთ და ვაფასებთ თაღლითობით ან შეცდომით გამოწვეულ, ფინანსური ანგარიშგების არსებითი 
უზუსტობის რისკებს; ვგეგმავთ და ვატარებთ ამ რისკებზე რეაგირებისთვის გამიზნულ აუდიტორულ 
პროცედურებს და ვკრებთ ისეთ აუდიტორულ მტკიცებულებებს, რომლებიც საკმარისი და შესაფერისი 
იქნება ჩვენი მოსაზრების გამოთქმისთვის აუცილებელი საფუძვლის შესაქმნელად. რისკი იმისა, რომ ვერ 
გამოვლინდება თაღლითობით გამოწვეული არსებითი უზუსტობა უფრო მაღალია, ვიდრე რისკი იმისა, 
რომ ვერ გამოვლინდება შეცდომით გამოწვეული უზუსტობა, რადგან თაღლითობა შეიძლება 
გულისხმობდეს ფარულ შეთანხმებას, გაყალბებას, ოპერაციების განზრახ გამოტოვებას, 
აუდიტორისთვის წინასწარგანზრახულად არასწორი ინფორმაციის მიწოდებას ან შიდა კონტროლის 
იგნორირებას.  

• შევისწავლით აუდიტისთვის შესაფერის შიდა კონტროლის საშუალებებს, რათა დავგეგმოთ 
კონკრეტული გარემოებების შესაფერისი აუდიტორული პროცედურები და არა იმ მიზნით, რომ 
მოსაზრება გამოვთქვათ კომპანიის შიდა კონტროლის ეფექტიანობაზე.  

• ვაფასებთ ხელმძღვანელობის მიერ გამოყენებული სააღრიცხვო პოლიტიკის მიზანშეწონილობას, 
ხელმძღვანელობის მიერ განსაზღვრული სააღრიცხვო შეფასებების დასაბუთებულობასა და შესაბამისი 
ახსნაგანმარტებების მართებულობას.  

• დასკვნა გამოგვაქვს ხელმძღვანელობის მიერ ანგარიშგების საფუძვლად საწარმოს 
ფუნქციონირებადობის პრინციპის გამოყენების მიზანშეწონილობაზე, ხოლო მოპოვებულ აუდიტორულ 
მტკიცებულებებზე დაყრდნობით ვადგენთ, არსებობს თუ არა რაიმე მოვლენებთან ან პირობებთან 
დაკავშირებული არსებითი განუსაზღვრელობა, რაც მნიშვნელოვან ეჭვს გამოიწვევდა კომპანიის 
ფუნქციონირებადობის უნართან დაკავშირებით. თუ დავასკვნით, რომ არსებობს არსებითი 
განუსაზღვრელობა, გვევალება ჩვენს აუდიტორის დასკვნაში ყურადღების გამახვილება 

ინდივიდუალური ფინანსური ანგარიშგების შესაბამის შენიშვნებზე, ან, თუ ამგვარი განმარტებითი 
შენიშვნები ადეკვატური არ არის - ჩვენი მოსაზრების მოდიფიცირება. ჩვენი დასკვნები ეყრდნობა 
აუდიტორის დასკვნის თარიღამდე მოპოვებულ აუდიტორულ მტკიცებულებებს. თუმცა, ამის შემდგომი 
მომავალი მოვლენების ან პირობების გავლენით შეიძლება კომპანია უკვე აღარ იყოს ფუნქციონირებადი 
საწარმო.  

• ვაფასებთ ფინანსური ანგარიშგების წარდგენას მთლიანობაში, მის სტრუქტურასა და შინაარსს, მათ 
შორის, ახსნა-განმარტებებს და ასევე, ფინანსური ანგარიშგება უზრუნველყოფს თუ არა ფინანსური 
ანგარიშგების საფუძვლად აღებული ოპერაციებისა და მოვლენების სამართლიან წარდგენას.  
სხვა საკითხებთან ერთად ჩვენ კომუნიკაცია გვაქვს მეთვალყურეობაზე პასუხისმგებელ პირებთან 
აუდიტის მასშტაბზე, ვადებსა და აუდიტის შედეგად აღმოჩენილი მნიშვნელოვანი საკითხების შესახებ, 
მათ შორის, შიდა კონტროლის ნაკლოვანებების შესახებ.  
 

სხვა ინფორმაცია  

 
სხვა ინფორმაციაზე პასუხისმგებელია ხელმძღვანელობა. სხვა ინფორმაცია მოიცავს მმართველობის ანგარიშს 

(მაგრამ არ მოიცავს ფინანსურ ანგარიშგებასა და მასზე ჩვენ მიერ გაცემულ აუდიტორის დასკვნას).  

ჩვენი მოსაზრება ფინანსურ ანგარიშგებაზე არ მოიცავს მმართველობის ანგარიშს.  

ჩვენ მიერ ჩატარებული ფინანსური ანგარიშგების აუდიტთან დაკავშირებით ჩვენი პასუხისმგებლობაა, რომ 

გავეცნოთ ზემოაღნიშნულ მმართველობის ანგარიშს და განვიხილოთ მმართველობის ანგარიში არის თუ არა 

არსებითად შეუსაბამო ფინანსურ ანგარიშგებასთან ან აუდიტის პროცესში ჩვენ მიერ მოპოვებულ 

ინფორმაციასთან, ან სხვა მხრივ ხომ არ ტოვებს ისეთ შთაბეჭდილებას, რომ არსებითად მცდარია. თუ ჩვენ 

შესრულებულ სამუშაოზე დაყრდნობით დავასკვნით, რომ არსებითი უზუსტობა არსებობს მმართველობის 

ანგარიშში, გვევალება ამ ფაქტის ინფორმირება. ამასთან დაკავშირებით, ჩვენ არ აღმოგვიჩენია ისეთი საკითხი, 

რომლის შესახებაც აუცილებელი იქნებოდა ინფორმირება.  

„ბუღალტრული აღრიცხვის, ანგარიშგებისა და აუდიტის შესახებ“ საქართველოს კანონის 

მოთხოვნების შესაბამისად, ჩვენ ასევე მოგვეთხოვება, გამოვთქვათ ჩვენი მოსაზრება, შეესაბამება თუ 

არა მმართველობის ანგარიშის გარკვეული ნაწილები მათ მარეგულირებელ ნორმატიულ აქტებს და 

ასახულია თუ არა მმართველობის ანგარიშგებაში „ბუღალტრული აღრიცხვის, ანგარიშგებისა და 

აუდიტის შესახებ“ საქართველოს კანონით გათვალისწინებული ინფორმაცია.  

მოსაზრება  

აუდიტის მსვლელობისას შესრულებული სამუშაოზე დაყრდნობით გამოვთქვამთ მოსაზრებას, რომ:  

2023 წლის 31 დეკემბერს დასრულებული საანგარიშგებო წლისთვის მომზადებული მმართველობის 

ანგარიშგება ყველა არსებითი ასპექტის გათვალისწინებით თანხვედრაშია ამავე წლის ფინანსურ 

ანგარიშგებასთან. 

მმართველობის ანგარიშგებაში მოცემული ინფორმაცია შესაბამისობაშია „ბუღალტრული აღრიცხვის, 

ანგარიშგებისა და აუდიტის შესახებ“ საქართველოს კანონის მე-7 მუხლის მე-6 პუნქტის 

მოთხოვნებთან.  

 
ხელმძღვანელობისა და მეთვალყურეობაზე პასუხისმგებელ პირთა პასუხისმგებლობა მმართველობის 
ანგარიშგებაზე  
 
ხელმძღვანელობა და მეთვალყურეობაზე პასუხისმგებელი პირები პასუხისმგებელნი არიან კომპანიის 
მმართველობის ანგარიშგება მოამზადონ „ბუღალტრული აღრიცხვის, ანგარიშგებისა და აუდიტის 
შესახებ" საქართველოს კანონის შესაბამისად.  
მეთვალყურეობაზე პასუხისმგებელი პირები პასუხისმგებელნი არიან კომპანიის მმართველობის 
ანგარიშგების მომზადების პროცესს გაუწიონ ზედამხედველობა.  
 
აუდიტორის პასუხისმგებლობა მმართველობის ანგარიშგებაზე  
 
ჩვენი პასუხისმგებლობაა, გამოვთქვათ მოსაზრება კომპანიის მიერ წარმოდგენილი მმართველობის 
ანგარიშგების ფინანსურ ანგარიშგებასთან თანხვდენილობაზე და მოიცავს თუ არა იგი “ბუღალტრული 
აღრიცხვის, ანგარიშგებისა და აუდიტის შესახებ” საქართველოს კანონის მე-7 მუხლის მე-10 პუნქტით 
მოთხოვნილ ინფორმაციას.  

დამოუკიდებელი აუდიტორის ამ დასკვნაში მოცემულ აუდიტის შედეგებზე პასუხისმგებელია გარიგების 
პარტნიორი:  

ოლეგი ნაჭყებია (SARAS-A-346157)   -------------------------------------- 

შპს იოანე და კომპანიი-ს (SARAS-F-237088) სახელით 

ქ. ფოთი მ. კაცაძის ქუჩა N26/7 

30 სექტემბერი  2024 წ 





შპს კორპორაცია ქართული ღვინო ფინანსური ანგარიშგება 2023 წლის 31 დეკემბრის მდგომარეობით და ამ 

თარიღით დასრულებული წლისთვის  (თანხები გამოსახულია ერთეულ ქართულ ლარში) 

ფინანსური მდგომარეობის ანგარიშგება  
2023 წლის 31 დეკემბრის მდგომარეობით 
 

 
 

 
2023 წლის 31 დეკემბერს დასრულებული საანგარიშგებო პერიოდისათვის მომზადებული ფინანსური 

ანგარიშგება ხელმძღვანელობის მხრიდან დამტკიცებულია და ხელმოწერილია 2024 წლის 30 სექტემბერს 

შემდეგი პირების მიერ: 
 

 დირექტორი:                                                                                           ნათია გაგნიძე 

 მთ. ბუღალტერი:                                                                                   ვლადიმერ ქემოკლიძე 

მოგება ზარალისა და სხვა სრული შემოსავლის ანგარიშგება 

2023 წლის 31 დეკემბრით დასრულებული წლისათვის  
 
 

 
 
2023 წლის 31 დეკემბერს დასრულებული საანგარიშგებო პერიოდისათვის მომზადებული ფინანსური 

ანგარიშგება ხელმძღვანელობის მხრიდან დამტკიცებულია და ხელმოწერილია 2024 წლის 30 სექტემბერს 

შემდეგი პირების მიერ: 
 
 
 

 დირექტორი:        ნათია გაგნიძე 

 მთ. ბუღალტერი:                                                                                            ვლადიმერ ქემოკლიძე 

საკუთარი კაპიტალის ცვლილებების ანგარიშგება 

2023  წლის 31 დეკემბრით დასრულებული წლისათვის 
 

 
 

 
2023 წლის 31 დეკემბერს დასრულებული საანგარიშგებო პერიოდისათვის მომზადებული ფინანსური 

ანგარიშგება ხელმძღვანელობის მხრიდან დამტკიცებულია და ხელმოწერილია 2024 წლის 30 სექტემბერს 

შემდეგი პირების მიერ: 
 

დირექტორი:               ნათია გაგნიძე 

 მთ. ბუღალტერი:                                                                                            ვლადიმერ ქემოკლიძე 

ფულადი  ნაკადების ანგარიშგება 
2023 წლის 31 დეკემბრით დასრულებული წლისათვის 

 
 
2023 წლის 31 დეკემბერს დასრულებული საანგარიშგებო პერიოდისათვის მომზადებული ფინანსური 
ანგარიშგება ხელმძღვანელობის მხრიდან დამტკიცებულია 2024 წლის 30 სექტემბერს შემდეგი პირების მიერ: 
 

 დირექტორი:          ნათია გაგნიძე 

 მთ. ბუღალტერი:                                                                                            ვლადიმერ ქემოკლიძე 

(2,797,236

(65,247)

(6,568,803)

2,797,236

6,568,803

ფინანსური ანგარიშგების ახსნა-განმარტებითი შენიშვნები 

______________________________________________________________________________________ 

 

1. კომპანია და მისი საქმიანობა 

 

შპს „კორპორაცია ქართული ღვინო“ (შემდგომში - „კომპანია“) დაფუძნდა 2005 წლის 26 აპრილს და 

მდებარეობს საქართველოში. კომპანია წარმოადგენს შეზღუდული პასუხისმგებლობის საზოგადოებას, 

რომელიც დაფუძნებულია საქართველოს რეგულაციების შესაბამისად და რეგისტრირებულია თბილისის 

ვაკე-საბურთალოს სასამართლოს მიერ საიდენტიფიკაციო ნომრით: 204935099.  

ძირითადი საქმიანობა. კომპანიას ფლობს ყურძნის გადამამუშავებელ და ღვინის ჩამომსხმელ ქარხანას 

თელავის რაიონის სოფელ წინანდალში. კომპანიის ძირითად საქმიანობას წარმოადგენს ალკოჰოლური 

სასმელების წარმოება და რეალიზაცია, უმეტეს წილად ხდება პროდუქციის ექსპორტი . 

რეგისტრირებული მისამართი და საქმიანობის ადგილი. კომპანიის რეგისტრირებული მისამართია 

საქართველო, ქ. თბილისი, საბურთალოს რ-ნი ჩიქოვანის ქუჩა N35. კომპანიის საქმიანობის 

ადგილმდებარეობა არის საქართველო, თელავის რაიონი, სოფ. წინანდალი  

2023 წლის 31 დეკემბრის და 2022 წლის 31 დეკემბრის მდგომარეობით კომპანიას რეგისტრირებილი 

ფილიალები ან/და წარმომადგენლები არ გააჩნია. კომპანიის მმართველობის ორგანოა პარტნიორთა კრება 

(დამფუძნებელი და 100% წილის მფლობელია ერთი ფიზიკური პირი).  

წარსადგენი ვალუტა. წინამდებარე ფინანსური ანგარიშგება წარმოდგენილია ქართულ ლარში („₾“), თუ 

სხვაგვარად არ არის მითითებული.  

 

2. კომპანიის საოპერაციო გარემო 

კომპანიის ძირითადი ბიზნეს-საქმიანობა ხორციელდება საქართველოს ფარგლებში. საქართველოს გააჩნია 

განვითარებადი ბაზრისთვის დამახასიათებელი გარკვეული მახასიათებლები, რაც მოიცავს შედარებით 

მაღალ ინფლაციის მაჩვენებელსა და საპროცენტო განაკვეთებს. საქართველოს საგადასახადო 

კანონმდებლობა ექვემდებარება განსხვავებულ ინტერპრეტაციებს და ხშირ ცვლილებებს. საქართველოს 

გააჩნია შედარებით სტაბილური პოლიტიკური სიტუაცია და ლიბერალური საბაზრო ეკონომიკა დაბალი 

გადასახადებით და რეგულაციებით.  

საქართველოს სამომავლო ეკონომიკური მიმართულება მნიშვნელოვნადაა დამოკიდებული მთავრობის 

მიერ მიღებული ეკონომიკური, ფინანსური და მონეტარული გადაწყვეტილებების ეფექტიანობაზე, ისევე 

როგორც საგადასახადო, საკანონმდებლო, მარეგულირებელ და პოლიტიკურ განვითარებაზე.  

ხელმძღვანელობას არ აქვს საშუალება, ზუსტად იწინასწარმეტყველოს მოვლენათა ყველა შესაძლო 

განვითარება, რომელსაც შეიძლება გავლენა ჰქონდეს საქართველოს ეკონომიკაზე და შესაბამისად, 

კომპანიის სამომავლო ფინანსურ მდგომარეობაზე. ხელმძღვანელობას სჯერა, რომ ის ყველა საჭირო ზომას 

მიიღებს, რათა მხარი დაუჭიროს კომპანიის საქმიანობის მდგრადობასა და განვითარებას.  

ომი რუსეთსა და უკრაინას შორის. რუსეთსა და უკრაინას შორის მიმდინარე კონფლიქტი კვლავ ასრულებს 

გარკვეულ როლს გლობალური მასშტაბით გაურკვევლობის დონის განსაზღვრაში. 2023 და 2022 

ფინანსური წლების განმავლობაში, ადგილობრივ დონეზე არსებითი გავლენა არ აღნიშნულა კრიტიკულ 

სააღრიცხვო შეფასებების, აღრიცხვებისა და პოლიტიკის კუთხით, რომლებიც გამომდინარეობს რუსეთსა 

და უკრაინას შორის მიმდინარე კონფლიქტიდან. ხელმძღვანელობა განაგრძობს კონფლიქტის ევოლუციის 

მონიტორინგს, რათა შეამსუბუქოს ნებისმიერი შესაძლო უარყოფითი გავლენა თავისი ოპერაციების 

შედეგებზე.  

 
3. მნიშვნელოვანი სააღრიცხვო პოლიტიკის მიმოხილვა  
 

მომზადების საფუძველი. წინამდებარე ფინანსური ანგარიშგება მომზადებულია ფინანსური ანგარიშგების 

საერთაშორისო სტანდარტებისა და „ბუღალტრული აღრიცხვის, ანგარიშგებისა და აუდიტის შესახებ“ 

საქართველოს კანონის მოთხოვნების შესაბამისად, პირვანდელი ღირებულების კონვენციის საფუძველზე, 

რომელიც მოდიფიცირებულია ფინანსური ინსტრუმენტების თავდაპირველი აღიარებით, ზოგიერთი 

ბიოლოგიური აქტივისა და სასოფლო-სამეურნეო პროდუქტი - რეალური ღირებულების საფუძველზე. 

ქვემოთ მოცემულია წინამდებარე ფინანსური ანგარიშგების მომზადებისას გამოყენებული  

3. მნიშვნელოვანი სააღრიცხვო პოლიტიკის მიმოხილვა (გაგრძელება) 

ძირითადი სააღრიცხვო პოლიტიკა. ეს პოლიტიკა თანმიმდევრულად გამოიყენება ყველა წარდგენილი 

პერიოდისთვის, თუ სხვაგვარად არ არის მითითებული.  

ფასს-ის შესაბამისად ფინანსური ანგარიშგების მომზადება მოითხოვს გარკვეული მნიშვნელოვანი 

სააღრიცხვო შეფასებების გამოყენებას. ის მოითხოვს ასევე ხელმძღვანელობის მიერ განსჯის გამოყენებას 

კომპანიის სააღრიცხვო პოლიტიკის გატარებისას. სფეროების, სადაც მაღალი ხარისხისა და სირთულის 

განსჯა გამოიყენება, ასევე სფეროების, სადაც დაშვებები და შეფასებები მნიშვნელოვანია ფინანსური 

ანგარიშგებისათვის, შესახებ ინფორმაცია გამჟღავნებულია მე-4 განმარტებით შენიშვნაში.  

უცხოური ვალუტის კონვერტაცია. კომპანიის სამუშაო ვალუტაა იმ ძირითადი ეკონომიკური გარემოს 

ვალუტა, სადაც კომპანია ეწევა საქმიანობას. კომპანიის სამუშაო და საპრეზენტაციო ვალუტაა საქართველოს 

ეროვნული ვალუტა, ქართული ლარი (შემდგომში - „₾“). წინამდებარე ფინანსური ანგარიშგება 

წარმოდგენილია ათასობით ქართულ ლარში.  

ოპერაციები და ნაშთები. ფულადი აქტივები და ვალდებულებები კომპანიის სამუშაო ვალუტაში 

გადაიყვანება შესაბამისი საანგარიშგებო პერიოდის ბოლოს საქართველოს ეროვნული ბანკის (შემდგომში - 

„სებ“) სავალუტო კურსით. უცხოური ვალუტის შემოსულობები და ზარალი, წარმოქმნილი ოპერაციების 

ანგარიშსწორებიდან და წლის ბოლოს ფულადი აქტივებისა და ვალდებულებების კომპანიის სამუშაო 

ვალუტაში საქართველოს ეროვნული ბანკის სავალუტო კურსით გადაყვანიდან აღიარდება მოგებაში ან 

ზარალში ფინანსური მოგების ან ხარჯის სახით მუხლში „სხვა საოპერაციო მოგება/(ხარჯები), წმინდა“. 

ნასესხებ სახსრებთან დაკავშირებული უცხოური ვალუტის შემოსულობები და ზარალი წარდგენილია 

მოგებისა და ზარალის და სხვა სრული შემოსავლის ანგარიშგების მუხლში „ფინანსური შემოსავალი ან 

დანახარჯები“. ყველა სხვა უცხოური ვალუტის შემოსულობები და ზარალი წარდგენილია მოგებისა და 

ზარალის და სხვა სრული შემოსავლის ანგარიშგების მუხლში „სხვა საოპერაციო შემოსავლები/(ხარჯები), 

წმინდა“. წლის ბოლოს არსებული კურსით კონვერტაცია არ ვრცელდება არაფულად მუხლებზე, რომლებიც 

პირვანდელი ღირებულებითაა შეფასებული. უცხოურ ვალუტაში რეალური ღირებულებით შეფასებული 

არაფულადი მუხლები გადაანგარიშდება რეალური ღირებულების განსაზღვრის თარიღით არსებული 

სავალუტო კურსით. სავალუტო კურსის ცვლილებების გავლენა უცხოურ ვალუტაში რეალური 

ღირებულებით შეფასებულ არაფულად მუხლებზე აღირიცხება, როგორც რეალური ღირებულების 

შემოსულობის ან ზარალის ნაწილი.  

უცხოურ ვალუტაში ნაშთების კონვერტაციისთვის გამოყენებული ძირითადი გაცვლითი კურსი იყო 

შემდეგი:  

 

პერიოდი                                                         დოლარი      ევრო 

კურსი 2022 წლის 31 დეკემბრისთვის                   2.7020                 2.8844 

კურსი 2023 წლის 31 დეკემბრისთვის             2.6894                     2.9753   

 

ძირითადი საშუალებები. ძირითადი საშუალებები აღირიცხება თვითღირებულებით, შემცირებული 

დაგროვილი ცვეთის თანხით და, საჭიროებისამებრ, გაუფასურების ანარიცხებით. მიწა ფასდება 

თვითღირებულებით, შემცირებული გაუფასურების ზარალით.  

თვითღირებულება მოიცავს იმ დანახარჯებს, რომლებიც პირდაპირ მიკუთვნებადია აქტივის შეძენასთან. 

საწარმოს მიერ შექმნილი აქტივების ღირებულება მოიცავს მასალების და პირდაპირი შრომის 

ღირებულებას, ყველა სხვა ხარჯს, რომელიც პირდაპირ მიკუთვნებადია აქტივის სამუშაო მდგომარეობაში 

მოსაყვანად მათი წინასწარგანზრახული გამოყენებისთვის, საგნების დემონტაჟის, მათი ლოკაციის 

ადგილიდან გატანის და ადგილის პირვანდელ მდგომარეობაში მოყვანის ხარჯებს და სესხით სარგებლობის 

კაპიტალიზებულ ხარჯებს.  

შემდგომი დანახარჯები აისახება აქტივის საბალანსო ღირებულებაში ან აღიარდება ინდივიდუალური 

აქტივის სახით, საჭიროებისამებრ, მხოლოდ იმ შემთხვევაში, როდესაც მოსალოდნელია მოცემულ 

აქტივთან დაკავშირებული სამომავლო ეკონომიკური სარგებლის კომპანიაში შემოსვლა და დანახარჯების 

საიმედოდ შეფასება. უმნიშვნელო რემონტისა და ყოველდღიური საექსპლუატაციო დანახარჯები 

გაწევისთანავე აისახება ხარჯებში. ძირითადი საშუალების მნიშვნელოვანი ნაწილების ან კომპონენტების 

შეცვლის დანახარჯები კაპიტალიზდება და შეცვლილი ნაწილი ამოიღება მოხმარებიდან. გაყიდვიდან 

მიღებული შემოსულობა და ზარალი დგინდება მიღებული შემოსავლის შედარებით საბალანსო 

ღირებულებასთან და აღიარდება წლის მოგებაში ან ზარალში.  



შპს კორპორაცია ქართული ღვინო ფინანსური ანგარიშგება 2023 წლის 31 დეკემბრის მდგომარეობით და ამ 

თარიღით დასრულებული წლისთვის  (თანხები გამოსახულია ერთეულ ქართულ ლარში) 

3. მნიშვნელოვანი სააღრიცხვო პოლიტიკის მიმოხილვა (გაგრძელება) 

ცვეთა. მიწას ცვეთა არ ერიცხება. სხვა ძირითადი საშუალებების ცვეთა გამოითვლება წრფივი მეთოდის 

გამოყენებით მათი ღირებულების ნარჩენი ღირებულების გადასანაწილებლად მათ დარჩენილ სასარგებლო 

მომსახურების ვადაზე: 

ჯგუფი                                                                                                                    სასარგებლო მომსახურების  

                                                                                                                                       ვადა (წელი) 

შენობა, ნაგებობები        40-50 

მანქანა დანადგარები                        2-15 

საოფისე ტექნიკა და კომპოუტერული მოწყობილობა        2-15                                       

სატრანსპორტო საშუალებები                                                                                               7-10 

აქტივის ნარჩენი ღირებულება არის შეფასებული ღირებულება, რომელსაც კომპანია ამჟამად მიიღებს 

აქტივის გასხვისებიდან, გამოკლებული გასხვისების სავარაუდო ხარჯი იმ დაშვებით, რომ აქტივი უკვე 

არის იმ ხნის და იმ მდგომარეობაში, რომელსაც მოსალოდნელია, რომ ადგილი ექნებოდა მისი 

სასარგებლო მომსახურების ვადის დასასრულს. აქტივების ნარჩენი ღირებულებები და სასარგებლო 

მომსახურების ვადები გადაისინჯება და კორექტირდება, საჭიროების შემთხვევაში, ყოველი 

საანგარიშგებო პერიოდის ბოლოს.  

არაფინანსური აქტივების გაუფასურება. აქტივებს, რომლებსაც ცვეთა ერიცხებათ, მიმოიხილავენ 

გაუფასურების თვალსაზრისით, როდესაც მოვლენების ან ვითარების ცვლილება მიუთითებს, რომ 

შეიძლება საბალანსო ღირებულება არ იყოს ანაზღაურებადი. გაუფასურების ზარალი აღიარდება იმ 

თანხით, რომლითაც აქტივის საბალანსო ღირებულება აღემატება მის ანაზღაურებად ღირებულებას. 

ანაზღაურებადი თანხა არის აქტივის რეალურ ღირებულებას, გამოკლებული გაყიდვის დანახარჯები, და 

მის გამოყენების ღირებულებას შორის უდიდესი. გაუფასურების შეფასების მიზნებისათვის აქტივებს 

აჯგუფებენ რაც შეიძლება უმცირეს დონეზე, რომელზეც არსებობს დამოუკიდებელი ფულადი ნაკადები 

(ფულადი სახსრების წარმომქმნელი ერთეულები). არაფინანსური აქტივების ადრინდელი გაუფასურება 

ყოველი საანგარიშგებო თარიღით გადაისინჯება გაუფასურების შესაძლო ანულირების თვალსაზრისით.  

ფინანსური ინსტრუმენტები - შეფასების ძირითადი პირობები. რეალური ღირებულება წარმოადგენს ფასს, 

რომელიც მიიღებოდა აქტივის გაყიდვისას ან გადაიხდებოდა ვალდებულების გადასაცემად შეფასების 

თარიღით ბაზრის მონაწილეებს შორის გარიგებისას. რეალური ღირებულების საუკეთესო მტკიცებულებაა 

აქტიური ბაზარი. აქტიური ბაზარი გახლავთ ბაზარი, სადაც აქტივთან ან ვალდებულებასთან 

დაკავშირებული ოპერაციები საკმარისად ხშირად და ინტენსიურად ხორციელდება იმისათვის, რომ 

უზრუნველყოფილ იქნეს მიმდინარე ინფორმაცია ფასის შესახებ. იმ ფინანსური ინსტრუმენტების 

რეალური ღირებულება, რომლებითაც ვაჭრობენ აქტიურ ბაზარზე, ფასდება ინდივიდუალური აქტივის ან 

ვალდებულების კოტირებული ფასის გამრავლებით საწარმოს მიერ ფლობილი ინსტრუმენტების 

რაოდენობაზე. ეს ასეა მაშინაც კი, როდესაც ბაზრის ჩვეულებრივი დღიური ვაჭრობის მოცულობა არ არის 

საკმარისი ფლობილი რაოდენობის ასათვისებლად და ერთი გარიგებით პოზიციის გაყიდვის დაკვეთამ 

შეიძლება გავლენა იქონიოს კოტირებულ ფასზე.  

შეფასების ისეთი ხერხები, როგორიცაა დისკონტირებული ფულადი ნაკადის მოდელები ან თავისუფალ, 

მხოლოდ საკუთარი ინტერესის მქონე პირებს შორის გარიგებები ან ინვესტიციის მიმღების ფინანსური 

მონაცემების გათვალისწინება, გამოიყენება იმ კონკრეტული ფინანსური ინსტრუმენტების რეალური 

ღირებულების შეფასებისათვის, რომელთა გარე საბაზრო ფასის შესახებ ინფორმაცია არ არის 

ხელმისაწვდომი. რეალური ღირებულების შეფასებების ანალიზი რეალური ღირებულების იერარქიაში 

შემდეგნაირად ხორციელდება: (i) პირველი დონე გახლავთ იდენტური აქტივების ან ვალდებულებების 

აქტიურ ბაზარზე კოტირებული (დაუკორექტირებელი) ფასებით შეფასება, (ii) მეორე დონის შეფასება 

გახლავთ შეფასების ხერხების გამოყენებით შეფასება, როდესაც აქტივის ან ვალდებულების ყველა 

არსებითი მონაცემები დაკვირვებადია, პირდაპირ (მაგალითად, ფასები) ან არპირდპირ (მაგალითად, 

წარმოებულია ფასებიდან), და (iii) მესამე დონის შეფასებები გახლავთ შეფასებები, რომლებიც არ ეფუძნება 

მხოლოდ დაკვირვებად საბაზრო მონაცემებს (ანუ შეფასებისათვის საჭიროა მნიშვნელოვანი 

არადაკვირვებადი ინფორმაცია).  

გარიგების დანახარჯები გახლავთ დამატებით დანახარჯები, რომლებიც პირდაპირ მიეკუთვნება 

ფინანსური ინსტრუმენტის შეძენას, გამოშვებას ან გახვისებას. დამატებითი დანახარჯი არის დანახარჯი, 

რომელიც არ გაიწეოდა, მოცემული ოპერაცია რომ არ განხორციელებულიყო. გარიგების დანახარჯები  

3. მნიშვნელოვანი სააღრიცხვო პოლიტიკის მიმოხილვა (გაგრძელება) 

მოიცავენ მარეგულირებელი სააგენტოებისა და ფასიანი ქაღალდების ბირჟის მიერ აგენტების (მათ შორის 

თანამშრომლები, რომლებიც მოქმედებენ, როგორც გაყიდვების აგენტები), კონსულტანტების, ბროკერების 

და დილერების მიმართ გადახდილ საფასურს და საკომისიოს, და აგრეთვე სატრანსფერო გადასახადებს 

და მოსაკრებლებს. გარიგების დანახარჯები არ მოიცავს სავალო პრემიას ან ფასდაკლებებს, ფინანსურ 

დანახარჯებს ან შიდა ადმინისტრაციულ ან მფლობელობასთან დაკავშირებულ დანახარჯებს.  

ამორტიზებული ღირებულება („AC”) არის თანხა, რომელიც მოიცავს ფინანსური ინსტრუმენტის საწყისი 

აღიარების თანხას გამოკლებული ძირითადი თანხის გადახდა, დამატებული დაგროვილი პროცენტი, და 

ფინანსური აქტივების შემთხვევაში, შემცირებული მოსალოდნელი საკრედიტო ზარალით (“ECL”). 

დაგროვილი პროცენტი მოიცავს საწყისი აღიარებისას გადავადებული გარიგების დანახარჯების 

ამორტიზაციას და ნებისმიერ პრემიას ან დისკონტს ვადის დაფარვამდე, ეფექტური საპროცენტო მეთოდის 

გამოყენებით.  

ეფექტური საპროცენტო განაკვეთის მეთოდი არის საპროცენტო შემოსავლის ან საპროცენტო ხარჯის 

შესაბამის პერიოდზე გადანაწილების მეთოდი ისე, რომ მიღწეული იქნეს მუდმივი პერიოდული 

საპროცენტო განაკვეთი (ეფექტური საპროცენტო განაკვეთი) საბალანსო ღირებულებაზე. ეფექტური 

საპროცენტო განაკვეთი არის განაკვეთი, რომლის მეშვეობით ზუსტად დისკონტირდება სავარაუდო 

მომავალი ფულადი გადახდები ან შემოსავლები (სამომავლო საკრედიტო ზარალის გარეშე) ფინანსური 

ინსტრუმენტის წმინდა საბალანსო ღირებულებამდე, ფინანსური ინსტრუმენტის მოსალოდნელი 

მომსახურების ვადაზე ან, საჭიროების შემთხვევაში, უფრო ხანმოკლე პერიოდზე.  

ეფექტური საპროცენტო განაკვეთით დისკონტირდება ცვალებადი საპროცენტო ინსტრუმენტების 

ფულადი ნაკადები პროცენტის შემდეგი ფასწარმოქმნის თარიღამდე, გარდა პრემიისა ან ფასდაკლებისა, 

რაც ასახავს საკრედიტო სპრედს ინსტრუმენტის მითითებულ ცვალებად განაკვეთზე, ან სხვა ცვლადებზე, 

რომელთა მნიშვნელობის საბაზრო განაკვეთების მიხედვით განსაზღვრა არ ხდება. მსგავსი პრემიები ან 

ფასდაკლებები ამორტიზდება ინსტრუმენტის მთლიანი მომსახურების ვადის განმავლობაში. მიმდინარე 

ღირებულების გაანგარიშება მოიცავს ხელშეკრულების მხარეების მიერ ყველა გადახდილ ან მიღებულ 

საფასურს, რაც ეფექტური საპროცენტო განაკვეთის შემადგენელი ნაწილია. შეძენილი ან შექმნილი 

კრედიტით გაუფასურებული აქტივების (“POCI”) შემთხვევაში თავდაპირველი აღიარებისას უნდა 

განისაზღვროს საკრედიტო რისკით კორექტირებული ეფექტური საპროცენტო განაკვეთი, ანუ 

სახელშეკრულებო გადახდების ნაცვლად თავდაპირველი აღიარებისას მოსალოდნელი ფულადი 

სახსრების საფუძველზე გამოითვლება.  

ფინანსური ინსტრუმენტები – თავდაპირველი აღიარება. ფინანსური ინსტრუმენტები თავდაპირველად 

აღირიცხება რეალური ღირებულებით, კორექტირებული ტრანზაქციების დანახარჯებით. საწყისი 

აღიარებისას რეალური ღირებულების საუკეთესო მტკიცებულებაა ტრანზაქციების ფასი. საწყის 

აღიარებაზე შემოსულობა ან ზარალი მხოლოდ მაშინ აისახება, როდესაც რეალური ღირებულება და 

ტრანზაქციის ფასი განსხვავებულია, რომლის მტკიცებულებასაც შეიძლება წარმოადგენდეს იმავე 

ინსტრუმენტის სხვა დაკვირვებადი მიმდინარე საბაზრო ოპერაციები, ან შეფასების ხერხი, რომელიც 

გულისხმობს მხოლოდ დაკვირვებადი საბაზრო მონაცემების გამოყენებას. თავდაპირველი აღიარების 

შემდეგ მოსალოდნელი საკრედიტო ზარალის ანარიცხი აღიარდება ფინანსური აქტივებისთვის, 

რომლებიც შეფასებულია ამორტიზებული ღირებულებით (AC), რაც გამოიწვევს მყისეულ საბუღალტრო 

ზარალს. ფინანსური აქტივების ყველა შესყიდვა და გაყიდვა, რომელიც მოითხოვს საბაზრო კონვენციის ან 

რეგულაციის მიხედვით დროის გარკვეულ მონაკვეთში მიწოდებას („რეგულარული გზით“ შესყიდვები და 

გაყიდვები) გატარდება იმ სავაჭრო თარიღით, რომელზეც კომპანია ფინანსური აქტივის მიწოდებას 

ახორციელებს. ყველა სხვა შესყიდვები აღიარდება მაშინ, როდესაც კომპანია ხდება მხარე ინსტრუმენტის 

სახელშეკრულებო დებულებებში.  

ფინანსური აქტივები – კლასიფიკაცია და შემდგომი შეფასება – ბიზნეს-მოდელი. ბიზნეს-მოდელი 

გვიჩვენებს, როგორ ახორციელებს კომპანია აქტივების მართვას ფულადი ნაკადების წარმოსაქმნელად. 

კომპანიის ერთადერთი მიზანია აქტივებიდან მხოლოდ სახელშეკრულებო ფულადი ნაკადების მიღება 

(„სახელშეკრულებო ფულადი ნაკადების მისაღებად ფლობილი“).  

ფინანსური აქტივები – კლასიფიკაცია და შემდგომი შეფასება – შეფასების კატეგორიები. კომპანია 

ფინანსურ აფქტივებს შემდეგი შეფასების კატეგორიებად აჯგუფებს: „რეალური ღირებულებით, მოგება-

ზარალში ასახვით“ (“FVTPL”), „რეალური ღირებულებით, სხვა სრულ შემოსავალში ასახვით“ (“FVOCI”) და 

„ამორტიზებული ღირებულებით“ (“AC”). სავალო ფინანსური აქტივების კლასიფიკაცია და შემდგომი  

3. მნიშვნელოვანი სააღრიცხვო პოლიტიკის მიმოხილვა (გაგრძელება) 

შეფასება დამოკიდებულია: (i) კომპანიის დაკავშირებული აქტივების პორტფელის მართვის ბიზნეს-

მოდელზე, და (ii) აქტივის ფულადი ნაკადების მახასიათებლებზე.  

ფინანსური აქტივები – კლასიფიკაცია და შემდგომი შეფასება – ფულადი ნაკადების მახასიათებლები. 

როდესაც ბიზნეს- მოდელი გულისხმობს აქტივების ფლობას სახელშეკრულებო ფულადი ნაკადების 

ამოსაღებად ან სახელშეკრულებო ფულადი ნაკადების ამოსაღებად და გასაყიდად, მაშინ კომპანია 

შეაფასებს, ფულადი ნაკადები წარმოადგენს თუ არა მხოლოდ ძირი თანხისა და ძირი თანხის დაუფარავ 

ნაწილთან დაკავშირებულ პროცენტის გადახდას (“SPPI”). როდესაც სახელშეკრულებო პირობები მოიცავს 

რისკს ან ცვალებადობას, რომელიც საბაზისო სასესხო ხელშეკრულების თანმიმდევრულია, მაშინ 

ფინანსური აქტივი კლასიფიცირდება და შეფასდება, როგორც რეალური ღირებულებით შეფასებული, 

მოგება-ზარალში ასახვით. SPPI-ს შეფასება ხდება აქტივის თავდაპირველი აღიარებისას და შემდეგ მისი 

ხელახლა შეფასება არ ხდება.  

ფინანსური აქტივები – რეკლასიფიკაცია. ფინანსური აქტივები მხოლოდ მაშინ რეკლასიფიცირდება, 

როდესაც პორტფელის მართვის ბიზნეს-მოდელი მთლიანად იცვლება. რეკლასიფიკაციას პერსპექტიული 

გავლენა აქვს და ტარდება ბიზნეს- მოდელის შეცვლიდან პირველი საანგარიშგებო პერიოდის 

დასაწყისიდან. კომპანიას არ მოუხდენია მისი ბიზნეს მოდელის ცვლილება მიმდინარე და შესადარისი 

პერიოდის განმავლობაში და რეკლასიფიკაცია არ განუხორციელებია.  

ფინანსური აქტივების გაუფასურება – საკრედიტო ზარალის ანარიცხი მოსალოდნელი საკრედიტო 

ზარალისთვის.  

კომპანია პერსპექტიულ საფუძველზე აფასებს მოსალოდნელ საკრედიტო ზარალს ამორტიზებული 

ღირებულებით სავალო ინსტრუმენტებისთვის და სახელშეკრულებო აქტივებისთვის. კომპანია ყოველი 

საანგარიშგებო თარიღით აფასებს ფინანსური და სახელშეკრულებო აქტივების მოსალოდნელ საკრედიტო 

ზარალს და აღიარებს წმინდა გაუფასურების ზარალს.  

კომპანიას გააჩნია ორი ტიპის ფინანსური აქტივები, რომლებიც ექვემდებარება მოსალოდნელი 

საკრედიტო ზარალის მოდელს - სავაჭრო და სხვა ფინანსური მოთხოვნები და ფულადი სახსრები და მათი 

ეკვივალენტები. კომპანია ფასს 9-ის გამარტივებულ მიდგომას იყენებს მოსალოდნელი საკრედიტო 

ზარალის შესაფასებლად, რაც გულისხმობს არსებობის განმავლობაში მოსალოდნელი საკრედიტო 

ზარალის ანარიცხის გამოყენებას ყველა სავაჭრო მოთხოვნებისთვის. მოსალოდნელი საკრედიტო 

ზარალის შესაფასებლად გამოყენებულია შეფასების ინდივიდუალური მიდგომა.  

ფინანსური აქტივები – ჩამოწერა. ფინანსური აქტივები მთლიანად ან ნაწილობრივ ჩამოიწერება, როდესაც 

კომპანია ამოწურავს თანხის ამოღების ყველა პრაქტიკულ შესაძლებლობას და დაასკვნის, რომ აღარ 

არსებობს თანხის ამოღების გონივრული მოლოდინი. ჩამოწერა წარმოადგენს აღიარების შეწყვეტას. 

კომპანიამ შეიძლება ჩამოწეროს ფინანსური აქტივები, რომელთა მიმართ აღსრულების ღონისძიებები ჯერ 

კიდევ ხორციელდება, როდესაც კომპანია ცდილობს იმ თანხების ამოღებას, რომელთა გადახდის 

სახელშეკრულებო ვადა დადგა, თუმცა არ არსებობს ამოღების გონივრული მოლოდინი.  

ფინანსური აქტივები - აღიარების შეწყვეტა. კომპანია ფინანსური აქტივების აღიარებას წყვეტს, როდესაც 

(ა) აქტივები გამოსყიდულია ან აქტივებიდან ფულადი ნაკადების მიღების უფლება სხვაგვარად შეწყდება; 

ან (ბ) კომპანიას გადაცემული აქვს ფინანსური აქტივებიდან ფულადი ნაკადების მიღების უფლება ან 

დადებული აქვს ვალდებულების გადაკისრების ხელშეკრულება, რომლითაც (i) გადაიცემა აგრეთვე 

აქტივების საკუთრებასთან დაკავშირებული არსებითად მთელი რისკი და უკუგება; ან (ii) საკუთრებასთან 

დაკავშირებული არსებითად ყველა რისკი და უკუგება არც გადაიცემა და არც შენარჩუნდება, მაგრამ 

კონტროლი არ არის შენარჩუნებული.  

კონტროლი შენარჩუნებულია, როდესაც პარტნიორს არ გააჩნია აქტივის მთლიანობაში დაუკავშირებელ 

მესამე მხარეზე მიყიდვის პრაქტიკული შესაძლებლობა გაყიდვაზე დამატებითი შეზღუდვების დაწესების 

საჭიროების გარეშე.  

ფინანსური ვალდებულებები – შეფასების კატეგორიები. ფინანსური ვალდებულებები 

კლასიფიცირებულია, როგორც „შემდგომი ამორტიზებული ღირებულებით“ („AC“) შეფასებული.  

ფინანსური ვალდებულებები – აღიარების შეწყვეტა. ფინანსური ვალდებულებების აღიარება შეწყდება, 

როდესაც ისინი დაიფარება (ანუ როდესაც ხელშეკრულებაში მითითებული ვალდებულება შესრულდება, 

გაუქმდება ან ვადა ამოეწურება).  

ვალდებულებების მოდიფიცირება, რომელიც არ იწვევს დაფარვას, აღირიცხება, როგორც შეფასების 

ცვლილება, კუმულაციური ამოქაჩვის მეთოდით, შემოსულობის ან ზარალის მოგება-ზარალში ასახვით,  

3. მნიშვნელოვანი სააღრიცხვო პოლიტიკის მიმოხილვა (გაგრძელება) 

გარდა იმ შემთხვევისა, როდესაც საბალანსო ღირებულებებს შორის სხვაობა ეკონომიკური შინაარსით 

მიეკუთვნება მფლობელებთან კაპიტალურ ოპერაციას.  

ფინანსური ინსტრუმენტების ჩათვლა. ფინანსური აქტივების და ვალდებულებების ჩათვლა ხდება და 

წმინდა თანხა აისახება ფინანსური მდგომარეობის ანგარიშგებაში მხოლოდ მაშინ, როდესაც არსებობს 

აღიარებული თანხების ჩათვლის იურიდიულად აღსრულებადი უფლება და არსებობს წმინდა 

საფუძველზე ანგარიშსწორების ან ერთდროულად აქტივის რეალიზების და ვალდებულების 

ანგარიშსწორების განზრახვა. აღნიშნული ჩათვლის უფლება (ა) არ უნდა იყოს დამოკიდებული რაიმე 

სამომავლო მოვლენაზე; და (ბ) უნდა იყოს იურიდიულად აღსრულებადი ყველა ქვემოთ ჩამოთვლილ 

გარემოებებში: (i) ჩვეულებრივი ბიზნეს-საქმიანობისას, (ii) ვალდებულებების შეუსრულებლობისას; და 

(iii) გადახდისუუნარობისას ან გაკოტრებისას.  

ფულადი სახსრები და მათი ეკვივალენტები. ფულადი სახსრები და მათი ეკვივალენტები მოიცავს ფულს 

სალაროში, მოთხოვნამდე დეპოზიტებს ბანკებში და სხვა მოკლევადიან, მაღალი ლიკვიდობის მქონე 

ინვესტიციებს, რომელთა თავდაპირველი დაფარვის ვადა სამ თვემდეა. ფულადი სახსრები და მათი 

ეკვივალენტები აისახება ამორტიზებული ღირებულებით, რადგან: (i) ისინი არსებობს სახელშეკრულებო 

და იმ ფულადი ნაკადის მიღებისთვის, რომელიც მხოლოდ ძირი თანხისა და ძირი თანხის დაუფარავ 

ნაწილთან დაკავშირებული პროცენტის გადახდას (“SPPI”) წარმოადგენს, და (ii) მათ მინიჭებული არა აქვთ 

რეალური ღირებულებით, მოგება-ზარალში ასახვით შეფასებულის კატეგორია. მახასიათებლებს, 

რომლებიც მხოლოდ კანონმდებლობით განისაზღვრება, როგორიცაა მაგალითად სავალო 

ვალდებულებების რესტრუქტურიზაციის კანონმდებლობა გარკვეულ ქვეყნებში, გავლენა არა აქვს 

მხოლოდ ძირითადი და პროცენტის თანხების გადახდის ტესტზე, გარდა იმ შემთხვევისა, როდესაც ის 

სახელშეკრულებო პირობებში აისახება ისე, რომ ის მაინც ძალაში იქნება იმ შემთხვევაშიც კი, 

კანონმდებლობა რომ შეიცვალოს. შეზღუდული ნაშთები გამოირიცხება ფულადი სახსრების და მათი 

ეკვივალენტებისაგან ფულადი ნაკადების ანგარიშგების მიზნებისათვის. ნაშთები, რომელთა გადაცვლაზე 

ან რომელთა მეშვეობით ვალდებულების ანგარიშსწორებაზე მინიმუმ თორმეტთვიანი შეზღუდვა მაინც 

არსებობს, საანგარიშგებო პერიოდის დასრულების შემდეგ, აისახება სხვა გრძელვადიან აქტივებში.  

დებიტორული და სხვა დავალიანება. დებიტორული და სხვა დავალიანება თავდაპირველად აღირიცხება 

რეალური ღირებულებით, ხოლო შემდგომში აღირიცხება ამორტიზებული ღირებულებით, ეფექტური 

საპროცენტო განაკვეთის მეთოდის გამოყენებით.  

კრედიტორული და სხვა დავალიანება. კრედიტორული დავალიანების დარიცხვა ხდება მაშინ, როდესაც 

ხელშემკვრელი მხარე ხელშეკრულების ფარგლებში ასრულებს თავის მოვალეობებს. იგი თავდაპირველად 

რეალური ღირებულებით აღიარდება, შემდგომში კი აღირიცხება ამორტიზებული ღირებულებით, 

ეფექტური საპროცენტო განაკვეთის მეთოდის გამოყენებით.  

ნასესხები სახსრები. ნასესხები სახსრები თავდაპირველად რეალური ღირებულებით აღიარდება, 

შემცირებული გაწეული გარიგების დანახარჯებით, შემდგომ კი ამორტიზებული ღირებულებით 

აღირიცხება, ეფექტური საპროცენტო განაკვეთის მეთოდის გამოყენებით.  

მოგების გადასახადი. მოგების გადასახადი ასახულია ფინანსურ ანგარიშგებაში მოქმედი 

კანონმდებლობის ან საანგარიშგებო პერიოდისთვის ძალაში შესული კანონმდებლობის შესაბამისად.  

2016 წლის 13 მაისს საქართველოს მთავრობამ მიიღო ცვლილებები საქართველოს საგადასახადო 

კოდექსში, რომლის მიხედვითაც კომპანიებს (ბანკების, საკრედიტო დაწესებულებების, სადაზღვევო 

კომპანიების, მიკროსაფინანსო ორგანიზაციების და ლომბარდების გარდა) 2017 წლის 1 იანვრიდან არ 

უწევთ მოგების გადასახადის გადახდა მანამ, სანამ არ მოხდება დივიდენდების გაცემის გზით აღნიშნული 

მოგების განაწილება ან განაწილებულად მიჩნევა. ფიზიკურ პირებზე ან არარეზიდენტ იურიდიულ 

პირებზე დივიდენდის გაცემის მომენტში ხდება 15% მოგების გადასახადის დარიცხვა ე.წ. „აგროსილ“ 

ღირებულებაზე (ანუ წმინდა დივიდენდები აიგროსება 5%-იანი დაქვითვის გადასახადით, 

საჭიროებისამებრ, და გაიყოფა 0.85-ზე). მიღებული მოგებიდან რეზიდენტ იურიდიულ პირებზე 

დივიდენდის გაცემა 2017 წლის 1 იანვრიდან თავისუფლდება მოგების გადასახადისგან.  

2007 წლის 1 იანვრიდან 2018 წლის 1 იანვრამდე პერიოდში აკუმულირებულ მოგებაზე დივიდენდები 

ექვემდებარება მოგების გადასახადით დაბეგვრას „აგროსილ“ თანხაზე, შემცირებული შესაბამისი 

საგადასახადო კრედიტის თანხით, რომელიც გამოითვლება, როგორც დასაბეგრ მოგებაზე, იგივე 

პერიოდში მთლიანი წმინდა მოგების საპირისპიროდ, გამოცხადებული და გადახდილი კორპორატიული 

მოგების გადასახადის წილი, გამრავლებული გასანაწილებელ დივიდენდებზე. თუმცა, საგადასახადო  

3. მნიშვნელოვანი სააღრიცხვო პოლიტიკის მიმოხილვა (გაგრძელება) 

კრედიტის თანხა არ უნდა აღემატებოდეს დივიდენდების განაწილებაზე დაწესებულ ფაქტიური მოგების 

გადასახადს.  

დივიდენდების განაწილების შედეგად წარმოქმნილი მოგების გადასახადი აღირიცხება, როგორც 

მოგების გადასახადის ხარჯი იმ პერიოდში, როდესაც გამოცხადდა დივიდენდები, მიუხედავად 

ფაქტიურად გადახდის თარიღისა ან პერიოდისა, როდესაც განხორციელდა დივიდენდების გადახდა.  

დივიდენდების განაწილებასთან ერთად, გადასახადი კვლავ გადასახდელია იმ ხარჯებსა და სხვა 

გადახდებზე, რომლებიც არ არიან დაკავშირებულნი ეკონომიკურ საქმიანობასთან, აქტივების ან 

მომსახურების უფასო მიწოდებასთან და წარმომადგენლობით დანახარჯებთან, რაც აღემატება 

საქართველოს საგადასახადო კოდექსით განსაზღვრულ მაქსიმალურ თანხას. ყველა გადახდილი 

ავანსი იმ საწარმოებზე, რომლებიც რეგისტრირებულნი არიან პრივილეგირებული საგადასახადო 

რეჟიმის მქონე იურისდიქციებში და სხვა გარკვეული ოპერაციები მსგავს საწარმოებთან, ისევე 

როგორც ფიზიკურ პირებზე ან არარეზიდენტ პირებზე გაცემული სესხები, ექვემდებარება 

დაუყოვნებლივ დაბეგვრას. მსგავსი გადასახადები, სხვა გადასახადებთან ერთად, 

პრივილეგირებული საგადასახადო რეჟიმის მქონე იურისდიქციებში დარეგისტრირებული 

საწარმოებისაგან აღნიშნული გადახდილი ავანსის სანაცვლოდ მიღებულ აქტივებზე ან 

მომსახურებებზე მოთხოვნილი საგადასახადო კრედიტის გამოკლებით, ან ფიზიკურ პირებზე ან 

არარეზიდენტებზე გაცემული სესხების ამოღების გამოკლებით, აღირიცხება საოპერაციო ხარჯებში 

ასახულ მუხლში - „გადასახადი, მოგების გადასახადის გარდა“.  

გაურკვეველი საგადასახადო პოზიცია. ხელმძღვანელობა კომპანიის გაურკვეველ საგადასახადო 

პოზიციას ხელახლა აფასებს ყოველი საანგარიშგებო პერიოდის ბოლოს. ვალდებულებები 

აღირიცხება მოგების გადასახადისთვის, რაც განისაზღვრება ხელმძღვანელობის მიერ, რომ უფრო 

მეტად სავარაუდოა, რომ გამოიწვევს დამატებითი გადასახადების დაკისრებას საგადასახადო 

ორგანოების მხრიდან კითხვები რომ დაისვას. აღნიშნული შეფასება ეფუძნება იმ საგადასახადო 

კანონმდებლობის ან მსგავს საკითხებზე სასამართლო გადაწყვეტილებების ინტერპრეტირებას, 

რომლებიც ძალაშია ამჟამად ან ძალაში იქნება საანგარიშგებო პერიოდის დასასრულისთვის. 

საურავებთან, პროცენტთან და მოგების გარდა სხვა გადასახადებთან დაკავშირებული 

ვალდებულებები აღიარდება საანგარიშგებო პერიოდის ბოლოს ვალდებულებების დასაფარად 

საჭირო ხარჯების ხელმძღვანელობის საუკეთესო შეფასების საფუძველზე. გაურკვეველი 

საგადასახადო პოზიციის კორექტირება აღირიცხება მოგების გადასახადის ხარჯში.  

კორექტირებები გაურკვეველი საგადასახადო პოზიციისთვის პროცენტისა და ჯარიმების 

თვალსაზრისით შესაბამისად აღირიცხება ფინანსურ ხარჯებში და სხვა შემოსულობებში/(ზარალში), 

წმინდად.  

დამატებითი ღირებულების გადასახადი. დარიცხული დამატებითი ღირებულების გადასახადი, 

დაკავშირებული გაყიდვებთან, საგადასახადო ორგანოებისათვის გადახდილ უნდა იქნეს შემდეგი 

მოვლენებისას, რომელიც უფრო ადრე მოხდება: (ა) დავალიანების ამოღება კლიენტებისაგან, ან (ბ) 

საქონლის ან მომსახურების მიწოდება კლიენტებისათვის. ზოგადად, გადახდილი დღგ ამოღებადია 

დარიცხული დღგ-ის საპირისპიროდ, დღგ ანგარიშფაქტურის მიღებისთანავე. საგადასახადო 

ორგანოების მიერ ნებადართულია დღგ-ის ჩათვლა წმინდა საფუძველზე. გადახდილი დღგ, 

რომელიც უკავშირდება ძირითადი საშუალებების შეძენას, გადავადებულია 5-დან 10 წლამდე იმ 

საწარმოებისთვის, რომლებსაც 20%- ზე მეტი დღგ-სგან გათავისუფლებული ბრუნვა აქვთ.  

მარაგები. მარაგები აღირიცხება თვითღირებულებასა და წმინდა სარეალიზაციო ღირებულებას 

შორის უმცირესით. მარაგების თვითღირებულება განისაზღვრება საშუალო შეწონილი მეთოდის 

საფუძველზე. მზა პროდუქციის და დაუმთავრებელი წარმოების თვითღირებულება მოიცავს 

ნედლეულს, პირდაპირ შრომით დანახარჯებს, სხვა პირდაპირ დანახარჯებსა და დაკავშირებულ 

საწარმოო ზედნადებ ხარჯებს (ჩვეულებრივი საწარმოო წარმადობის საფუძველზე), მაგრამ არ 

მოიცავს სესხით სარგებლობასთან დაკავშირებულ დანახარჯებს. წმინდა სარეალიზაციო 

ღირებულება განისაზღვრება როგორც ჩვეულებრივი ბიზნეს-საქმიანობიდან დადგენილი  

3. მნიშვნელოვანი სააღრიცხვო პოლიტიკის მიმოხილვა (გაგრძელება) 

სარეალიზაციო ფასი, გამოკლებული დასრულებისათვის შეფასებული დანახარჯები და 

სარეალიზაციო ხარჯები.  

გადახდილი ავანსი. გადახდილი ავანსი აღირიცხება თვითღირებულებით, გამოკლებული 

გაუფასურების ანარიცხები. გადახდილი ავანსი კლასიფიცირდება, როგორც გრძელვადიანი, 

როდესაც მოსალოდნელია, რომ გადახდილ ავანსთან დაკავშირებული საქონელი ან მომსახურება 

მიღებული იქნება ერთი წლის შემდეგ, ან, როდესაც გადახდილი ავანსი დაკავშირებულია აქტივთან, 

რომელიც საწყისი აღიარებისას კლასიფიცირებული იქნება როგორც გრძელვადიანი. აქტივის 

შესაძენად გადახდილი ავანსები გადადის ამ აქტივის საბალანსო ღირებულებაში კომპანიის მიერ 

აქტივზე კონტროლის მოპოვების შემდეგ და როდესაც მოსალოდნელია, რომ ამ აქტივთან 

დაკავშირებული სამომავლო ეკონომიკური სარგებელი კომპანიაში შემოვა. სხვა გადახდილი ავანსები 

მოგება-ზარალში ჩამოიწერება გადახდილ ავანსთან დაკავშირებული საქონლის ან მომსახურების 

მიღებისას. როდესაც არსებობს მინიშნება იმასთან დაკავშირებით, რომ აქტივები, საქონელი ან 

მომსახურება, დაკავშირებული გადახდილ ავანსთან, არ იქნება მიღებული, მაშინ გადახდილი ავანსის 

საბალანსო ღირებულება შესაბამისად ჩამოიწერება და შესაბამისი გაუფასურების ზარალი აღიარდება 

წლის მოგებაში ან ზარალში.  

საწესდებო კაპიტალი. საწესდებო კაპიტალის ოდენობა განისაზღვრება კომპანიის წესდების 

მიხედვით. კომპანიის წესდებაში ცვლილებები (რომლებიც მოიცავს საწესდებო კაპიტალს, 

მფლობელობას და ა.შ) უნდა განხორციელდეს მხოლოდ კომპანიის მფლობელის გადაწყვეტილების 

საფუძველზე.  

დივიდენდები. დივიდენდები აღირიცხება როგორც ვალდებულება და დაიქვითება საკუთარი 

კაპიტალიდან იმ პერიოდში, როდესაც მოხდა მათი გამოცხადება და დამტკიცება. საანგარიშგებო 

პერიოდის დასრულების შემდეგ და კონსოლიდირებული ფინანსური ანგარიშგების დამტკიცებამდე 

გამოცხადებული დივიდენდები აისახება შემდგომი მოვლენების შესახებ განმარტებით შენიშვნაში. 

კომპანიის სავალდებულო სააღრიცხვო ანგარიშები წარმოადგენს მოგების განაწილებისა და სხვა 

ასიგნებების საფუძველს. საქართველოს კანონმდებლობა განაწილების საფუძველს განსაზღვრავს, 

როგორც მიმდინარე წლის წმინდა მოგებას.  

ვალდებულებებისა და ხარჯების ანარიცხები. ვალდებულებებისა და ხარჯების ანარიცხები არის 

გაურკვეველი ვადის და ოდენობის არაფინანსური ვალდებულებები. მათი დარიცხვა ხდება მაშინ, 

როდესაც კომპანიას გააჩნია მიმდინარე იურიდიული ან კონსტრუქციული მოვალეობა წარსული 

მოვლენების შედეგად და მოსალოდნელია, რომ ამ ვალდებულების დასაფარად საჭირო იქნება 

ეკონომიკური სარგებლის შემცველი რესურსების გადინება, და შესაძლებელია ამ მოვალეობის 

თანხის საიმედოდ შეფასება. ანარიცხების შეფასება ხდება ვალდებულების ანგარიშსწორებისათვის 

საჭირო მოსალოდნელი დანახარჯების მიმდინარე ღირებულებით, დაბეგვრამდე განაკვეთის 

გამოყენებით, რაც ასახავს ფულის დროითი ღირებულების საბაზრო შეფასებებს და ამ 

მოვალეობისათვის სპეციფიკურ რისკებს. დროის გასვლის გამო ანარიცხების ზრდა აღიარდება 

საპროცენტო ხარჯის სახით.  

გადასახადები და ხარჯები, როგორიცაა, მაგალითად მოგების გადასახადის გარდა სხვა გადასახადები 

ან მარეგულირებლის საფასური, დაფუძნებული იმ პერიოდთან დაკავშირებულ ინფორმაციაზე, 

რომელიც წინ უსწრებს გადახდის მოვალეობის წარმოქმნას, ვალდებულებების სახით აღიარდება 

მაშინ, როდესაც ადგილი ექნება დამავალდებულებელ მოვლენას, რომელიც გადასახადის გადახდის 

ვალდებულებას წარმოქმნის; თუ გადასახადი დამავალდებულებელი მოვლენის მოხდენამდე 

გადაიხდება, იგი აღიარდება გადახდილი ავანსის სახით.  

მრავალი მსგავსი მოვალეობის შემთხვევაში, იმის ალბათობა, რომ საჭირო იქნება რესურსების 

გადინება ანგარიშსწორებისათვის, განისაზღვრება მთლიანობაში მოვალეობების კლასის 

გათვალისწინებით. კომპანია გაყიდული პროდუქციის, რომლის საგარანტიო ვადა არ არის 

ამოწურული, შეკეთების ან შეცვლის შეფასებულ ვალდებულებას აღიარებს თითოეული 

საანგარიშგებო პერიოდის ბოლოს. აღნიშნული ანარიცხი გამოითვლება შეკეთებებისა და შეცვლის 

წარსული ისტორიის საფუძველზე. როდესაც კომპანია მოელის ანარიცხების ანაზღაურებას,  

3. მნიშვნელოვანი სააღრიცხვო პოლიტიკის მიმოხილვა (გაგრძელება) 

მაგალითად, სადაზღვევო ხელშეკრულების ფარგლებში, ეს ანაზღაურება აღიარდება ცალკე აქტივის 

სახით, მაგრამ მხოლოდ მაშინ, როდესაც ანაზღაურება ფაქტობრივად გარდაუვალია.  

ამონაგების აღიარება. ამონაგები არის შემოსავალი, რომელიც წარმოიქმნება კომპანიის ჩვეულებრივი 

საქმიანობისას. ამონაგები აღიარდება გარიგების ფასით. გარიგების ფასი არის ანაზღაურება, რომლის 

მიღებასაც კომპანია მოელის დაპირებულ საქონელზე ან მომსახურებაზე მომხმარებლისთვის 

კონტროლის გადაცემის შედეგად, მესამე მხარის სახელით ამოღებული თანხების გარეშე.  

საქონლის გაყიდვა. გაყიდვები აღიარებულია მაშინ, როდესაც საქონელზე კონტროლი გადაცემულია, 

ანუ საქონელი მიწოდებულია მომხმარებლისთვის, მომხმარებელს სრული დისკრეციული უფლება 

აქვს საქონელზე, და არ არსებობს შეუსრულებელი ვალდებულებები, რომლებიც გავლენას იქონიებს 

მომხმარებლის მიერ საქონლის მიღებაზე. მიწოდება ხდება მაშინ, როდესაც საქონელი გადაზიდულია 

მომხმარებელთან და მან მიიღო საქონელი ხელშეკრულების შესაბამისად, მიღების მდგომარეობა 

ამოიწურა ან კომპანიას აქვს დასაბუთებული მტკიცებულება იმისა, რომ მიღების ყველა კრიტერიუმი 

დაკმაყოფილდა.  

დაფინანსების არანაირი ელემენტი არ არის წარმოდგენილი გაყიდვებში, რომლებიც განხორციელდა 

60 დღიანი საკრედიტო პირობით, რომლებიც საბაზრო პრაქტიკისთვისაა დამახასიათებელი.  

დავალიანება აღიარებულია მაშინ, როდესაც პროდუქტი მიწოდებულია, რადგანაც ეს ის დროის 

მონაკვეთია, როდესაც ანაზღაურება უპირობოა, ვინაიდან მხოლოდ დროის გასვლაა მოთხოვნილი 

მანამ, სანამ გადახდის დრო მოვა.  

სახელშეკრულებო ვალდებულებები. დამკვეთებისგან მიღებული ავანსები მანამ, სანამ კომპანია 

დამკვეთს გადასცემს საქონელზე საკუთრების უფლებას ან გაუწევს მომსახურებას, აღიარებულია 

როგორც სახელშეკრულებო ვალდებულებები. სახელშეკრულებო ვალდებულებები წარმოდგენს 

კომპანიის ვალდებულებებს დამკვეთებისთვის საქონლის გადაცემასთან ან მომსახურების გაწევასთან 

დაკავშირებით, რისთვისაც კომპანიამ მიიღო ანაზღაურება. თანამშრომელთა სარგებელი. ხელფასის, 

სარგოს, ანაზღაურებადი შვებულებისა და ბიულეტენის, ბონუსებისა და არაფულადი სარგებლის 

დარიცხვა ხდება იმ წლის განმავლობაში, როდესაც გაწეულ იქნა შესაბამისი მომსახურება კომპანიის 

თანამშრომლების მიერ. კომპანიას არ გააჩნია იურიდიული ან კონსტრუქციული მოვალეობა, რომ 

განახორციელოს საპენსიო ან მსგავსი სარგებლის გადახდები.  

ცვლილებები ფინანსურ ანგარიშგებაში მისი გამოცემის შემდეგ. გამოცემის შემდეგ წინამდებარე 

ფინანსურ ანგარიშგებაში ნებისმიერი ცვლილების განხორციელებისთვის საჭიროა კომპანიის 

ხელმძღვანელობის თანხმობა, რომელიც ამტკიცებს ამ ფინანსურ ანგარიშგებას გამოსაცემად.  

4.მნიშვნელოვანი სააღრიცხვო შეფასებები და განსჯა სააღრიცხვო პოლიტიკის გამოყენებისას  

კომპანია აკეთებს შეფასებებს და დაშვებებს, რომლებიც გავლენას ახდენენ ფინანსურ ანგარიშგებაში 

ასახული აქტივებისა და ვალდებულებების თანხებზე მომდევნო ფინანსურ წელს. შეფასებების და განსჯის 

მუდმივი შეფასება ხორციელდება და ეფუძნება ხელმძღვანელობის გამოცდილებას და სხვა ფაქტორებს, 

მათ შორის სამომავლო მოვლენების მოლოდინს, რაც მიჩნეულია, რომ გონივრული იქნება არსებულ 

გარემოებებში. სააღრიცხვო პოლიტიკის გამოყენებისას შეფასებებთან ერთად ხელმძღვანელობა იყენებს 

აგრეთვე განსჯას. განსჯა, რომელსაც შეუძლია ყველაზე დიდი გავლენის მოხდენა ფინანსურ 

ანგარიშგებაში ასახულ თანხებზე და აქტივების და ვალდებულებების საბალანსო ღირებულებებზე 

მომდევნო ფინანსურ წელს, მოიცავს შემდეგს:  

ფუნქციონირებადი საწარმო. ხელმძღვანელობამ წინამდებარე ფინანსური ანგარიშგება მოამზადა 

ფუნქციონირებადობის პრინციპის საფუძველზე. ამ გადაწყვეტილების მიღებისას ხელმძღვანელობამ 

გაითვალისწინა კომპანიის ფინანსური მდგომარეობა, მიმდინარე განზრახვები და ფინანსური რესურსების 

ხელმისაწვდომობა და გააანალიზა მაკროეკონომიკური მოვლენების გავლენა კომპანიის ოპერაციებზე. 

კომპანიამ 2023 წლის 31 დეკემბერს დასრულებული წლისთვის 539261 ლარის საოპერაციო ზარალი 

განიცადა. კომპანიის საქმიანობა და ფინანსური ლიკვიდობა დამოკიდებული  

4. მნიშვნელოვანი სააღრიცხვო შეფასებები და განსჯა სააღრიცხვო პოლიტიკის გამოყენებისას 

(გაგრძელება) 

იქნება კომპანიის მფლობელის მხრიდან მხარდაჭერაზე. ხელმძღვანელობა თვლის, რომ ამგვარი 

მხარდაჭერა კომპანიას საშუალებას მისცემს განახორციელოს საქმიანობა უახლოეს მომავალში 

ოპერაციების მნიშვნელოვანი შემცირების გარეშე. შესაბამისად, წინამდებარე ფინანსური ანგარიშგება არ 

მოიცავს რაიმე კორექტირებას, რომელიც ეხება აღრიცხული აქტივების თანხების ანაზღაურებას და 

კლასიფიკაციას და იმ ვალდებულებების კლასიფიკაციას, რაც შესაძლოა აუცილებელი იყოს იმ 

შემთხვევაში, თუ კომპანია ვერ შეძლებს გააგრძელოს მუშაობა, როგორც ფუნქციონირებადმა საწარმომ.  

დაკავშირებული მხარეების ტრანზაქციების თავდაპირველი აღიარება. ჩვეულებრივი სამეურნეო 

საქმიანობისას, კომპანია ოპერაციებს ახორციელებს მასთან დაკავშირებულ მხარეებთან. ფასს 9 მოითხოვს 

ფინანსური ინსტრუმენტების თავდაპირველ აღიარებას მათი რეალური ღირებულებების საფუძველზე. 

განსჯა გამოიყენება იმისათვის, რომ განისაზღვროს ოპერაციების ფასები საბაზრო საპროცენტო 

განაკვეთებით განისაზღვრება თუ არასაბაზრო განაკვეთებით, რა შემთხვევაშიც ასეთი ოპერაციებისთვის 

აქტიური ბაზარი არ არის წარმოდგენილი. განსჯა ემყარება დაუკავშირებელ მხარეებთან მსგავსი 

ოპერაციების ფასებსა და ეფექტური საპროცენტო განაკვეთის ანალიზს. კომპანიას მფლობელისაგან 

იჯარით აღებული აქვს უძრავი ქონება, რომელის საფასურის გადახდა ხორციელდება ხელშეკრულებით 

დადგენილი წესით. ფასს 9 მოითხოვს ფინანსური ინსტრუმენტების თავდაპირველ აღიარებას მათი 

რეალური ღირებულებების საფუძველზე. განსჯა გამოიყენება იმის განსასაზღვრად, არის თუ არა 

პირობები საბაზრო საპროცენტო განაკვეთით. განსჯის საფუძველი ეფექტური საპროცენტო განაკვეთის 

ანალიზია, რაც კომპანიის მიერ გამოვლინდა საქართველოში მსგავსი ტიპის ხელშეკრულებების 

პირობების საფუძველზე. დაკავშირებული მხარეებთან ოპერაციები და ნაშთები განმარტებულია მე-7 

შენიშვნაში.  

ძირითადი საშუალებების სასარგებლო მომსახურების ვადები. ძირითადი საშუალებების მუხლების 

სასარგებლო მომსახურების ვადის განსაზღვრა ხელმძღვანელობის მიერ განსჯის საკითხია და ეფუძნება 

მსგავს აქტივებთან დაკავშირებულ გამოცდილებას. აქტივების სამომავლო ეკონომიკური სარგებელი 

ძირითადად გამოყენებისას მოიხმარება. თუმცა, სხვა ფაქტორები, როგორიცაა ტექნიკური ან კომერციული 

მოძველება და ცვეთა, ხშირად იწვევს აქტივებში განსახიერებული ეკონომიკური სარგებლის შემცირებას. 

ხელმძღვანელობა აფასებს დარჩენილ სასარგებლო მომსახურების ვადას აქტივის მიმდინარე ტექნიკური 

მდგომარეობის და შეფასების იმ პერიოდის მიხედვით, რომელშიც აქტივებისგან კომპანიისთვის 

სარგებლის მოტანა არის მოსალოდნელი. გასათვალისწინებელია შემდგომი პირველადი ფაქტორები: (ა) 

აქტივების მოსალოდნელი გამოყენება; (ბ) მოსალოდნელი ცვეთა/გაფუჭება, რაც დამოკიდებულია 

საოპერაციო ფაქტორებზე და ექსპლუატაციის პროგრამაზე; და (გ) საბაზრო პირობების ცვლილებით 

გამოწვეული ტექნიკური თუ კომერციული მოძველება. დადგენილი სასარგებლო მომსახურების ვადები 

რომ განსხვავდებოდეს ხელმძღვანელობის მიერ განხორციელებული დაშვებებისგან 10%-ით, 2023 წლის 31 

დეკემბერს დასრულებული წლისათვის გაუფასურებაზე გავლენა იქნებოდა მისი 121000ლარით 

ზრდა/შემცირება.  

5 ახალი ან გადასინჯული სტანდარტებისა და ინტერპრეტაციების მიღება შემდეგი ცვლილებები ძალაში 

შევიდა 2022 წლის 1 სექტემბრიდან, მაგრამ არ მოუხდენია არსებითი გავლენა კომპანიაზე: 

შემოსულობა გამიზნულ გამოყენებამდე, წამგებიანი კონტრაქტები - ხელშეკრულების პირობების 

შესრულების დანახარჯები, მინიშნება კონცეპტუალურ საფუძვლებზე - მცირემასშტაბიანი ცვლილებები 

ბასს 16-ში, ბასს 37-სა და ფასს 3-ში, და ფასს-ების წლიური გაუმჯობესებები 2018-2020 წლებში – 

ცვლილებები ფასს 1-ში, ფასს 9-ში, ფასს 16-სა და ბასს 41-ში (გამოცემულია 2020 წლის 14 მაისს, ძალაში 

შედის 2022 წლის 1 იანვარს ან შემდეგ დაწყებული წლიური პერიოდებისთვის).  

• ბასს 16-ში ცვლილებით აკრძალულია საწარმოს მიერ ძირითადი საშუალებების ღირებულებიდან 

იმ შემოსავლის გამოქვითვა, რომელიც მიღებულია ისეთი ძირითადი საშუალებების გაყიდვიდან, 

რომელთაც საწარმო გამიზნული დანიშნულებით ამზადებს. მსგავსი ძირითადი საშუალებების 

გაყიდვიდან მიღებული შემოსავალი, მათი წარმოების დანახარჯებთან ერთად, მოგება-ზარალში 

აღიარდება. საწარმო ბასს 2-ს გამოიყენებს ამ მუხლების      

  5.ახალი და გადასინჯული სტანდარტებისა და ინტერპრეტაციების მიღება (გაგრძელება)                                              

• ღირებულების შესაფასებლად. ღირებულება არ შეიცავს იმ აქტივის ცვეთას, რომლის ტესტირებაც 

მიმდინარეობს, რადგან ის მზად არ არის გამიზნული დანიშნულებით გამოყენებისთვის. ბასს 16-

ში ცვლილებით ასევე განმარტებულია, რომ აქტივის ტექნიკური და ფიზიკური შედეგების 

შეფასებისას საწარმო ‘ახორციელებს ტესტირებას, რათა დაადგინოს აქტივი სათანადოდ 

ფუნქციონირებს თუ არა’. აქტივის ფინანსური შედეგები შეუსაბამოა ამ შეფასებისთვის. ამგვარად, 

აქტივი შეიძლება ვარგისი იყოს ხელმძღვანელობის მიერ გამიზნული დანიშნულებით 

გამოყენებისთვის და მას ცვეთა ერიცხებოდეს მანამ, სანამ ის მიაღწევს საოპერაციო შედეგების 

დონეს, რომელსაც ხელმძღვანელობა მოელის.  

• ბასს 37-ში ცვლილებით განმარტებულია ‘ხელშეკრულების შესრულების დანახარჯების’ 

მნიშვნელობა. ახსნილია, რომ ხელშეკრულების შესრულების პირდაპირი დანახარჯები მოიცავს ამ 

ხელშეკრულების შესრულების ნაზარდ დანახარჯებს; ასევე, მის შესრულებასთან დაკავშირებული 

სხვა დანახარჯების განაწილებას. ცვლილებაში განმარტებულია ასევე, რომ წამგებიანი 

ხელშეკრულებისთვის ცალკე ანარიცხის გაკეთებამდე საწარმო აღიარებს იმ აქტივების 

გაუფასურების ზარალს, რომლებიც გამოყენებულ იქნა ამ ხელშეკრულების შესრულებისთვის, 

ნაცვლად ამ ხელშეკრულებისთვის გამოყოფილი აქტივებისა.  

• ფასს 3-ში ცვლილება შევიდა 2018 წლის ფინანსური ანგარიშგების კონცეპტუალურ საფუძვლებთან 

მიმართებით, რათა განისაზღვროს აქტივი ან ვალდებულება საწარმოთა გაერთიანებისას. ამ 

ცვლილებამდე ფასს 3 ეყრდნობოდა 2001 წლის ფინანსური ანგარიშგების კონცეპტუალურ 

საფუძვლებს. ამასთან, ფასს 3-ს ახალი გამონაკლისი დაემატა ვალდებულებებისა და პირობითი 

ვალდებულებებისთვის. გამონაკლისი გულისხმობს, რომ საწარმომ, რომელიც ფასს 3-ს იყენებს, 

ზოგიერთი სახის ვალდებულებებსა და პირობით ვალდებულებებთან მიმართებით უნდა 

გამოიყენოს ბასს 37 ან ფასიკ 21, ნაცვლად 2018 წლის ფინანსური ანგარიშგების კონცეპტუალურ 

საფუძვლებისა. ამ ახალი გამონაკლისის გარეშე საწარმო ისეთ ვალდებულებებს აღიარებდა 

საწარმოთა გაერთიანებაში, რომლებსაც ის არ აღიარებდა ბასს 37-ის შესაბამისად. ამგვარად, 

საწარმოს შეძენისთანავე მოუწევდა მსგავსი ვალდებულებების აღიარების შეწყვეტა და 

შემოსულობის აღიარება, რომელიც ეკონომიკურ შემოსულობას არ წარმოადგენს. ამასთან, 

განმარტებულია, რომ შემძენმა პირობითი აქტივები არ უნდა აღიაროს შეძენის თარიღით, როგორც 

ბასს 37-ში არის განმარტებული.  

• ფასს 9-ში შეტანილი ცვლილება ეხება იმის განსაზღვრას, რომელიც საზღაური უნდა შევიდეს 

ფინანსური ვალდებულებების აღიარებისთვის ჩატარებულ 10%-ის ტესტში. ღირებულება ან 

საზღაური შეიძლება გადახდილ იქნეს მესამე მხარის ან გამსესხებლისთვის. ამ ცვლილების 

მიხედვით მესამე მხარისთვის გადახდილი ღირებულება ან საზღაური არ უნდა შევიდეს 

აღნიშნული 10%-ის ტესტში.  

• ცვლილება შევიდა მე-13 საილუსტრაციო მაგალითში, რომელიც თან ერთვის ფასს 16-ს, რათა 

ამოღებულიყო საიჯარო ქონების გაუმჯობესებასთან დაკავშირებით მეიჯარის მიერ 

განხორციელებული გადახდების ილუსტრირება. ამ ცვლილების მიზეზია იჯარის სტიმულირების 

გადახდების აღრიცხვასთან დაკავშირებული გაურკვევლობის გამორიცხვა.  

• ფასს 1-ით ნებადართულია გამონაკლისის გამოყენება, თუ შვილობილი საწარმო თავის მშობელ 

კომპანიაზე გვიან მიიღებს ფასს-ებს. შვილობილ საწარმოს შეუძლია თავისი აქტივებისა და 

ვალდებულებების საბალანსო ღირებულებებით შეფასება, რაც აისახება მშობელი კომპანიის 

კონსოლიდირებულ ფინანსურ ანგარიშგებაში, ძირითადი საწარმოს ფასს-ებზე გადასვლის 

თარიღის საფუძველზე, თუ შესწორებები არ ყოფილა შეტანილი კონსოლიდირების 

პროცედურებისთვის და საწარმოთა იმ გაერთიანების ეფექტისთვის, რომლის ფარგლებში 

მშობელმა კომპანიამ შეიძინა შვილობილი საწარმო. ფასს 1-ში ცვლილება შევიდა, რათა 

საწარმოებს, რომლებმაც ფასს 1-ის აღნიშნული გამონაკლისით ისარგებლეს, შეძლებოდათ ასევე 

კუმულაციური გადაყვანის სხვაობების შეეფასებინათ მშობელი კომპნანიის მიერ ანგარიშგებული 

თანხებით, ძირითადი საწარმოს ფასს-ებზე გადასვლის თარიღის საფუძველზე. ფასს 1-ის 

აღნიშნული ცვლილება ვრცელდება ზემოაღნიშნულ კუმულაციურ გადაყვანის სხვაობებზე, რათა 

შემცირდეს პირველად შემომღებთა დანახარჯები. ეს ცვლილება ვრცელდება ასევე მეკავშირე 

საწარმოებსა და ერთობლივ საქმიანობებზე, რომლებიც ფასს 1-ის იგივე გამონაკლისით 

სარგებლობენ.  

5.ახალი და გადასინჯული სტანდარტებისა და ინტერპრეტაციების მიღება (გაგრძელება) 

• ამოღებულ იქნა მოთხოვნა საწარმოების მიმართ, რომ რეალური ღირებულების ბასს 41-ის 

მიხედვით შეფასებისას გამოერიცხათ ფულადი ნაკადები დაბეგვრისთვის. ამ ცვლილების მიზანია 

სტანდარტის იმ მოთხოვნასთან შესაბამისობა, რომელიც გულისხმობს ფულადი ნაკადების 

დაბეგვრის შემდეგ საფუძველზე დისკონტირებას.  

ვალდებულებების კლასიფიკაცია მოკლევადიან ან გრძელვადიან ვალდებულებებად – ცვლილებები ბასს 

1-ში (გამოცემულია 2020 წლის 23 იანვარს და ძალაში შედის 2022 წლის 1 იანვარს ან შემდეგ დაწყებული 

წლიური პერიოდებისთვის). ამ მცირე მასშტაბის ცვლილებებით განმარტებულია, რომ ვალდებულებები 

კლასიფიცირდება მოკლევადიან ან გრძელვადიან ვალდებულებებად, რაც დამოკიდებულია იმ 

უფლებებზე, რომლებიც არსებობს საანგარიშგებო პერიოდის დასასრულს. ვალდებულება გრძელვადიანია, 

როდესაც საწარმოს საანგარიშგებო პერიოდის დასასრულს აქვს არსებითი უფლება, რომ ვალდებულების 

დაფარვა გადაავადოს სულ მცირე თორმეტი თვით. სახელმძღვანელო მითითებებით აღარ მოითხოვება, 

რომ მსგავსი უფლება იყოს უპირობო. ხელმძღვანელობის მოლოდინი იმის თაობაზე, საბოლოოდ 

გამოიყენებენ თუ არა ანგარიშსწორების გადავადების უფლებას, გავლენას არ ახდენს ვალდებულებების 

კლასიფიკაციაზე. გადავადების უფლება არსებობს მხოლოდ მაშინ, როდესაც საწარმო ყველა შესაბამის 

პირობას აკმაყოფილებს საანგარიშგებო პერიოდის ბოლოს. ვალდებულება კლასიფიცირდება, როგორც 

მოკლევადიანი ვალდებულება, თუ რომელიმე პირობა დაირღვევა საანგარიშგებო თარიღით ან მანამდე, 

თუნდაც ამ პირობაზე უარი მომდინარეობდეს გამსესხებლისგან, საანგარიშგებო პერიოდის შემდეგ. 

აღნიშნულის საპირისპიროდ, სესხი კლასიფიცირდება როგორც გრძელვადიანი, თუ სესხის შეთანხმება 

დაირღვა მხოლოდ საანგარიშგებო თარიღის შემდეგ. ამასთან, ცვლილებები მოიცავს იმ ვალის 

კლასიფიკაციის მოთხოვნების განმარტებას, რომელიც კომპანიამ შეიძლება დაფაროს მისი კაპიტალში 

კონვერტირებით.‘დაფარვა’ განმარტებულია, როგორც ვალდებულების აღმოფხვრა ფულადი სახსრებით, 

სხვა რესურსებით, რომლებშიც ეკონომიკური სარგებელია განივთებული, ან საწარმოს საკუთარი 

წილობრივი ინსტრუმენტებით. გამონაკლისი არსებობს კონვერტირებადი ინსტრუმენტებისთვის, 

რომლებიც შეიძლება კაპიტალში კონვერტირდეს, თუმცა მხოლოდ იმ ინსტრუმენტებისთვის, რომელთა 

კონვერსიის ოფციონი კლასიფიცირებულია წილობრივ ინსტრუმენტად, როგორც რთული ფინანსური 

ინსტრუმენტის ცალკე კომპონენტი. კომპანია ამჟამად აფასებს ცვლილებების გავლენას თავის ფინანსურ 

ანგარიშგებაზე.  

 
6 საბუღალტრო აღრიცხვასთან დაკავშირებული სიახლეები  
გამოიცა გარკვეული ახალი სტანდარტები და ინტერპრეტაციები, რომელთა მიღება სავალდებულოა 2023 

წლის 1 სექტემბერს ან შემდგომ დაწყებული პერიოდებისთვის და რომლებიც კომპანიას მანამდე არ 

გამოუყენებია.  
ფასს 17 „სადაზღვევო ხელშეკრულებები“ (გამოცემულია 2017 წლის 18 მაისს და ძალაში შედის 2023 წლის 1 

იანვარს ან შემდეგ დაწყებული წლიური პერიოდებისათვის). ფასს 17-ით ჩანაცვლდა ფასს 4, რომელიც 

კომპანიებს აძლევდა თავისუფლებას, გაეგრძელებინათ სადაზღვევო ხელშეკრულებების ბუღალტრული 

აღრიცხვის წარმოება არსებული პრაქტიკის მიხედვით. შედეგად, ინვესტორებისათვის რთული იყო 

სხვაგვარად მსგავსი სადაზღვევო კომპანიების ფინანსური საქმიანობის შედეგების შედარება. ფასს 17 არის 

ერთ პრინციპზე დაფუძნებული სტანდარტი ყველა ტიპის სადაზღვევო ხელშეკრულებების 

აღრიცხვისათვის, მათ შორის მზღვეველის მიერ ფლობილი გადაზღვევის ხელშეკრულებებისათვის. 

სტანდარტით მოითხოვება სადაზღვევო ხელშეკრულების ჯგუფების აღიარება და აღრიცხვა: (i) 

სამომავლო ფულადი ნაკადების რისკის გათვალისწინებით კორექტირებული დისკონტირებული 

ღირებულებით (სრული ფულადი ნაკადები), რომლებიც მოიცავს ყველა არსებულ ინფორმაციას სრული 

ფულადი ნაკადების შესახებ, ბაზარზე დაკვირვებად ინფორმაციასთან თანმიმდევრული გზით; 

მიმატებული (თუ ეს ღირებულება ვალდებულებაა) ან გამოკლებული (თუ ეს ღირებულება აქტივია); (ii) 

თანხა, რომელიც წარმოადგენს გამოუმუშავებელ მოგებას ამ ჯგუფის ხელშეკრულებებში 

(სახელშეკრულებო მომსახურების მარჟა). მზღვეველები აღიარებენ სადაზღვევო ხელშეკრულებების 

ჯგუფიდან მიღებულ მოგებას იმ პერიოდის განმავლობაში, როდესაც ისინი  

6.საბუღალტრო აღრიცხვასთან დაკავშირებული სიახლეები (გაგრძელება) 

უზრუნველყოფენ დაზღვევას, აღებული რისკისგან გათავისუფლებამდე. თუ ხელშეკრულებების 

მოცემული ჯგუფი ზარალიანი გახდება, საწარმო ზარალს მაშინვე აღიარებს.  

შესწორებები ფასს 17-სთვის და შესწორება ფასს 4-სთვის (გამოცემულია 2020 წლის 25 ივნისს და ძალაშია 

2023 წლის 1 იანვრიდან ან მის შემდეგ წლიური პერიოდებისთვის). შესწორებები მოიცავს მთელ რიგ 

განმარტებებს ფასს 17-ის დანერგვის გასაადვილებლად , ამარტივებს სტანდარტისა და გადასვლის 

მოთხოვნების ნაწილს. შესწორებები ეხება ფასს 17-ის რვა სფეროს და ისინი არაა გამიზნული სტანდარტის 

ფუნდამენტური პრინციპების შესაცვლელად. განხორციელებულია მომდევნო შესწორებები ფასს 1-ში:  

• ძალაში შესვლის თარიღი: ფასს 17-ის ძალაში შესვლის თარიღი (ცვლილებების ჩათვლით) 

გადავადებულია ორი წლით, იმ ყოველწლიური საანგარიშო პერიოდებისთვის, რომლებიც იწყება 

2023 წლის 1 იანვარს ან მის შემდეგ; და ფასს 4-ში ფასს 9-ის გამოყენების დროებითი 

გათავისუფლების ვადის გასვლის თარიღი ასევე გადავადებულია წლიური საანგარიშო 

პერიოდებისთვის, რომელიც იწყება 2023 წლის 1 იანვარს ან მის შემდეგ.  

• დაზღვევის შეძენისთვის ფულადი ნაკადების მოსალოდნელი ანაზღაურება: საწარმოს მოეთხოვება 

შესყიდვის ხარჯების ნაწილის გამოყოფა ხელშეკრულების მოსალოდნელ განახლებასთან 

დაკავშირებით და ამ ხარჯების, როგორც აქტივის, აღიარება, სანამ საწარმო არ აღიარებს 

ხელშეკრულების განახლებას. საწარმოებს მოეთხოვებათ შეაფასონ აქტივის ამოღებადობა ყოველი 

საანგარიშგებო თარიღისთვის და ფინანსური ანგარიშგების შენიშვნებში წარადგინონ აქტივის 

შესახებ კონკრეტული ინფორმაცია.  

• სახელშეკრულებო მომსახურების მარჟა, რომელიც მიკუთვნებადია საინვესტიციო 

მომსახურებებზე: დაფარვის ერთეულები უნდა განისაზღვროს, როგორც სარგებლის რაოდენობის 

გათვალისწინებით, ასევე დაზღვევის დაფარვისა და საინვესტიციო მომსახურების სავარაუდო 

პერიოდის გათვალისწინებით, ცვალებადი საზღაურის მიდგომის საფუძველზე სხვა 

ხელშეკრულებებისა და ‘ინვესტიციის დაბრუნების მომსახურების’ ზოგადი მოდელის მიხედვით. 

საინვესტიციო საქმიანობასთან დაკავშირებული ხარჯები უნდა შედიოდეს სადაზღვევო 

ხელშეკრულების ფარგლებში იქამდე, სანამ საწარმო ახორციელებს ისეთ საქმიანობას, რომელიც 

პოლისის მფლობელისთვის, დაზღვევის დაფარვიდან გამომდინარე, გაზრდის მის სარგებელს.  

ხელახალი დაზღვევის გაფორმებული ხელშეკრულებები - ზარალის ანაზღაურება: როდესაც საწარმო 

აღიარებს ზარალს ძირითადი სადაზღვევო ხელშეკრულებების პირველად აღიარების ან კომპანიისთვის 

წამგებიანი საბაზისო სადაზღვევო ხელშეკრულებების დამატების შედეგად, საწარმომ უნდა 

დააკორექტიროს დაკავშირებული კომპანიის სახელშეკრულებო მომსახურების მარჟა, ანაზღაურებული 

ხელახალი დაზღვევის ხელშეკრულებებისა და აღიარებული ხელახალი დაზღვევის ხელშეკრულებების 

შემოსულობა. ხელახალი დაზღვევის გაფორმებული ხელშეკრულებიდან მიღებული ზარალის ოდენობა 

განისაზღვრება ძირითად სადაზღვევო ხელშეკრულებებზე აღიარებული ზარალის და სადაზღვევო 

ხელშეკრულებებზე მოთხოვნების პროცენტული მაჩვენებლის გამრავლებით, რომელთა ანაზღაურებას 

საწარმო მოელის ხელახალი დაზღვევის ხელშეკრულებიდან. ეს მოთხოვნა ვრცელდება მხოლოდ მაშინ, 

როდესაც არსებული ხელახალი დაზღვევის ხელშეკრულება აღიარებულია ძირითად სადაზღვევო 

ხელშეკრულებებზე ზარალის აღიარებამდე ან ამავე დროს. სხვა შესწორებები: სხვა შესწორებები მოიცავს 

ზოგიერთი საკრედიტო ბარათის (ან მსგავსი) ხელშეკრულებების და ზოგიერთი სასესხო 

ხელშეკრულებების სფეროს გამორიცხვას; სადაზღვევო ხელშეკრულების აქტივებისა და 

ვალდებულებების წარდგენას ჯგუფების ნაცვლად პორტფელში; ფინანსური მდგომარეობის 

ანგარიშგებაში. რისკის შემცირების შესაძლებლობის გამოყენებას იმ ფინანსური რისკების შერბილებისას, 

რომელიც იყენებს არსებულ ხელახალი დაზღვევის ხელშეკრულებებს და არაწარმოებულ ფინანსურ 

ინსტრუმენტებს რეალური ღირებულებით მოგება-ზარალში ასახვით; ბუღალტრული პოლიტიკის 

არჩევანს წინა შუალედურ ფინანსურ ანგარიშგებაში ფასს 17-ის გამოყენებისას გაკეთებული შეფასებების 

შესაცვლელად; საშემოსავლო გადასახადის გადახდებისა და ქვითრების ჩართვას, რომლებიც დაზღვევის 

მფლობელს კონკრეტულად ეკისრება სადაზღვევო  

6.საბუღალტრო აღრიცხვასთან დაკავშირებული სიახლეები (გაგრძელება) 

ხელშეკრულების პირობებით, დაკვეთის შესრულების ფულად ნაკადებში, შერჩეული გარდამავალი 

შეღავათები და სხვა მცირე შესწორებები.  

გადასვლის ოფციონი მზღვეველებისთვის, რომლებიც იყენებენ ფასს 17-ს – ცვლილებები ფასს 17-ში 

(გამოცემულია 2021 წლის 9 დეკემბერს და ძალაშია 2023 წლის 1 იანვარს ან შემდეგ დაწყებული წლიური 

პერიოდებისთვის). ფასს 17-ის გადასვლის მოთხოვნებში შესწორება მზღვეველებს აძლევს ოფციონს, 

რომელიც მიზნად ისახავს გააუმჯობესოს ინვესტორებისთვის ინფორმაციის სარგებლიანობა ფასს 17-ის 

თავდაპირველი გამოყენების შესახებ.  

ცვლილება ეხება მზღვეველების გადასვლას მხოლოდ ფასს 17-ზე და არ მოქმედებს ფასს 17-ის სხვა 

მოთხოვნებზე. ფასს 17- ისა და ფასს 9-ის გადასვლის მოთხოვნები გამოიყენება სხვადასხვა თარიღზე და 

გამოიწვევს შემდეგ ერთჯერად კლასიფიკაციის განსხვავებებს ფასს 17-ის თავდაპირველი გამოყენებისას 

წარმოდგენილ შედარებით ინფორმაციაში: მიმდინარე ღირებულებით შეფასებულ სადაზღვევო 

ხელშეკრულების ვალდებულებებსა და ამორტიზებული ღირებულებით შეფასებულ ნებისმიერ ფინანსურ 

აქტივს შორის აღრიცხვის შეუსაბამობას; და თუ საწარმო ირჩევს ფასს 9-ისთვის შედარებითი ინფორმაციის 

გადაანგარიშებას, კლასიფიკაციის განსხვავებები შესადარის პერიოდში აღიარებაშეწყვეტილ ფინანსურ 

აქტივებს (რომელზეც ფასს 9 არ გამოიყენება) და სხვა ფინანსურ აქტივებს შორის (რომლებზეც ფასს 9 

გამოიყენება). ცვლილება დაეხმარება მზღვეველებს თავიდან აიცილონ ეს დროებითი ბუღალტრული 

შეუსაბამობები და, შესაბამისად, გააუმჯობესონ შესადარისი ინფორმაციის სარგებლიანობა 

ინვესტორებისთვის. ის ამას ახორციელებს მზღვეველებისთვის ფინანსური აქტივების შესახებ შესადარისი 

ინფორმაციის წარმოდგენის შესაძლებლობის მინიჭებით. ფასს 17-ის თავდაპირველი გამოყენებისას, 

ერთეულებს, შესადარისი ინფორმაციის წარმოდგენის მიზნით, მიეცემათ უფლება, გამოიყენონ 

კლასიფიკაციის გადაფარვა ფინანსურ აქტივზე, რომლის შესახებაც საწარმო არ განაახლებს ფასს 9-ის 

შედარებით ინფორმაციას. ფასს 17-ის თავდაპირველი გამოყენებისას, საწარმოებს, შესადარისი 

ინფორმაციის წარმოდგენის მიზნით, მიეცემათ უფლება, გამოიყენონ კლასიფიკაციის გადაფარვა 

ფინანსურ აქტივზე, რომლისთვისაც საწარმო არ განაახლებს ფასს 9-ის შესადარის ინფორმაციას. 

გადასვლის ოფციონი ხელმისაწვდომი იქნება ყოველი ინსტრუმენტისთვის ცალცალკე; საწარმოს მიეცემა 

უფლება, წარმოადგინოს შესადარისი ინფორმაცია, თითქოს ფასს 9-ის კლასიფიკაციისა და შეფასების 

მოთხოვნები ამ ფინანსურ აქტივზე გამოყენებული იყო, მაგრამ არ საწარმოს მოეთხოვება, გამოიყენოს ფასს 

9-ის გაუფასურების მოთხოვნები; და საწარმოს, რომელიც იყენებს ფინანსურ აქტივზე კლასიფიკაციის 

გადაფარვას, მოეთხოვება გამოიყენოს გონივრული და დასაბუთებული ინფორმაცია, რომელიც 

ხელმისაწვდომია გადასვლის თარიღისთვის, რათა დადგინდეს, თუ როგორ მოელის საწარმო, ამ 

ფინანსური აქტივის კლასიფიკაციას, ფასს 9-ის გამოყენებით.  

ვალდებულებების კლასიფიკაცია გრძელვადიანად და მოკლევადიანად, ძალაში შესვლის თარიღის 

გადავადება- შესწორებები ბასს 1-თვის (გამოცემულია 2020 წლის 15 ივლისს და ძალაშია წლიური 

პერიოდებისთვის, რომლებიც იწყება 2023 წლის იანვრიდან ან მის შემდეგ). ეს ბასს 1-ის შესწორება 

ვალდებულებების გრძელვადიანად და მოკლევადიანად კლასიფიცირებაზე, გამოცემულია 2020 წლის 

იანვარში, თავდაპირველი ძალაში შესვლის თარიღით - 2022 წლის 1 იანვარი. თუმცა, COVID -19 

პანდემიის საპასუხოდ, ძალაში შესვლის თარიღი გადავადდა ერთი წლით, რათა კომპანიებს მიეცეთ მეტი 

დრო, განახორციელონ კლასიფიკაციის ცვლილებები, შესწორებული სახელმძღვანელო მითითებების 

მიხედვით. კომპანია ამჟამად აფასებს ამ ცვლილებების გავლენას მის ფინანსურ ანგარიშგებებზე.  

ბასს 1-ში და ფასს-ის პრაქტიკულ დებულება 2-ში შეტანილი ცვლილებები: სააღრიცხვო პოლიტიკის 

განმარტება (გამოცემულია 2021 წლის 12 თებერვალს და ძალაშია 2023 წლის 1 იანვარს ან მის შემდეგ 

დაწყებულ წლიურ პერიოდებზე). ბასს 1-ში შეტანილია ცვლილებები, რათა კომპანიებს მოეთხოვოთ 

განმარტონ თავიანთი არსებითი სააღრიცხვო პოლიტიკის შესახებ ინფორმაცია და არა მათი 

მნიშვნელოვანი სააღრიცხვო პოლიტიკა. შესწორებით გათვალისწინებული იქნა არსებითი სააღრიცხვო 

პოლიტიკის შესახებ ინფორმაციის განსაზღვრება. შესწორებით ასევე განმარტეს, რომ სააღრიცხვო 

პოლიტიკის ინფორმაცია, სავარაუდოდ, არსებითი იქნება, თუ მის გარეშე, ფინანსური ანგარიშგების 

მომხმარებლებს არ შეეძლებათ გაეცნონ ფინანსურ ანგარიშგებაში მოცემულ სხვა არსებით ინფორმაციას. 

შესწორებამ წარმოადგინა სააღრიცხვო პოლიტიკის შესახებ ინფორმაციის საილუსტრაციო მაგალითები, 

რომლებიც, სავარაუდოდ, არსებითად ჩაითვლება საწარმოს ფინანსური ანგარიშგებისათვის. გარდა ამისა, 

ბასს 1-ში შესწორებით დაზუსტდა, რომ არაარსებითი სააღრიცხვო  

6.საბუღალტრო აღრიცხვასთან დაკავშირებული სიახლეები (გაგრძელება) 

პოლიტიკის შესახებ ინფორმაცის გამჟღავნება საჭირო არ არის. ამასთან, თუ იგი გამჟღავნდა, ეს არ უნდა 

ფარავდეს არსებით ინფორმაციას სააღრიცხვო პოლიტიკის შესახებ. ამ შესწორების მხარდასაჭერად, ფასს-

ის პრაქტიკული დებულება 2, „არსებითობის განსჯის განხორციელება“ ასევე შეიცვალა, რათა 

უზრუნველყოფილი ყოფილიყო სახელმძღვანელო მითითებები, თუ როგორ უნდა გამოყენებულიყო 

არსებითობის კონცეფცია სააღრიცხვო პოლიტიკის გამჟღავნებისას.  

გადავადებული გადასახადი, რომელიც დაკავშირებულია ერთი გარიგებიდან წარმოქმნილ აქტივებთან და 

ვალდებულებებთან - შესწორებები ბასს 12-სთვის (გამოცემულია 2021 წლის 7 მაისს და ძალაშია 2023 წლის 

1 იანვრიდან ან მის შემდგომ დაწყებული წლიური პერიოდებისთვის). ბასს 12-ში შეტანილი ცვლილებები 

განსაზღვრავს, თუ როგორ უნდა მოხდეს გადავადებული გადასახადის აღრიცხვა ისეთ ოპერაციებზე, 

როგორიცაა საიჯარო და ექსპლუატაციიდან ამოღების ვალდებულებები. განსაზღვრულ გარემოებებში, 

საწარმოები თავისუფლდებიან გადავადებული გადასახადის აღიარებისგან, როდესაც ისინი პირველად 

აღიარებენ აქტივებს ან ვალდებულებებს. მანამდე არსებობდა გაურკვევლობა იმის თაობაზე, ეხებოდა თუ 

არა შეღავათი ისეთ გარიგებებს, როგორიცაა საიჯარო მოვალეობები და ექსპლუატაციის გაუქმების 

ვალდებულებები - ოპერაციები, რომელთათვისაც აღიარებულია როგორც აქტივი, ისე ვალდებულება. 

ცვლილებების თანახმად, შეღავათი არ მოქმედებს და საწარმოები ვალდებულნი არიან აღიარონ 

გადავადებული გადასახადი ამ ოპერაციებზე. ცვლილებების თანახმად, კომპანიები ვალდებულნი არიან 

აღიარონ გადავადებული გადასახადი ოპერაციებზე, რომლებიც თავდაპირველი აღიარებისას წარმოშობს 

დასაბეგრი და გამოქვითვადი დროებითი სხვაობების თანაბარ რაოდენობას.  

ინვესტორსა და მის მეკავშირე საწარმოს ან ერთობლივ საქმიანობას შორის აქტივების გაყიდვა ან შეტანა - 

ცვლილებები ფასს 10-ში და ბასს 28-ში (გამოცემულია 2014 წლის 11 სექტემბერს, ძალაში შედის ბასს-ის 

მიერ დადგენილი თარიღით ან მის შემდეგ დაწყებული წლიური პერიოდებისათვის). ეს ცვლილებები 

ეხება ფასს 10-ისა და ბასს 28-ის მოთხოვნებს შორის შეუსაბამობას ინვესტორსა და მის მეკავშირე საწარმოს 

ან ერთობლივ საქმიანობას შორის აქტივების გაყიდვასთან ან შეტანასთან დაკავშირებით. ამ ცვლილებების 

ძირითადი შედეგია სრული შემოსავლის ან ზარალის აღიარება, როდესაც ოპერაცია ბიზნესს ეხება. 

შემოსულობა ან ზარალი ნაწილობრივ აღიარდება, როდესაც ოპერაცია ეხება აქტივებს, რომელიც ბიზნესს 

არ წარმოადგენს, თუნდაც ამ აქტივებს შვილობილი საწარმო ფლობდეს. ამჟამად კომპანია ახორციელებს 

თავის შუალედურ ფინანსურ ანგარიშგებაზე ამ ცვლილებების გავლენის შეფასებას.  

შესწორებები ბასს 12-ში – მოგების გადასახადები: საერთაშორისო საგადასახადო რეფორმა – პილარ 2-ის 

სანიმუშო წესები (გაცემულია 2023 წლის 23 მაისს). 2023 წლის მაისში, საერთაშორისო ბუღალტრული 

სტანდატების საბჭომ (IASB) გამოსცა ვიწრო მასშტაბის მქონე შესწორებები ბასს 12-ში - ‘მოგების 

გადასახდები’. აღნიშნული შესწორება წარმოდგენილ იქნა ეკონომიკური თანამშრომლობისა და 

განვითარების ორგანიზაციის (OECD) მიერ საერთაშორისო საგადასახადო რეფორმის შედეგად 

გამოქვეყნებული პილარ 2-ის სანიმუშო წესების გარდაუვალი განხორციელების საპასუხოდ. შესწორებები 

ითვალისწინებს დროებით გამონაკლისს გადავადებული გადასახადების აღიარებისა და გამჟღავნების 

მოთხოვნიდან, რომლებიც წარმოიქმნება ამოქმედებული ან არსებითად მიღებული საგადასახადო 

კანონიდან, რომელიც ახორციელებს პილარ 2-ის სანიმუშო წესებს. საერთაშორისო ბუღალტრული 

სტანდატების საბჭოს (IASB) ამოქმედების თარიღის შესაბამისად, კომპანიებს შეუძლიათ დაუყოვნებლივ 

ისარგებლონ გამონაკლისით, მაგრამ გამჟღავნების მოთხოვნები იმ საჭიროა წლიური პერიოდებისთვის, 

რომლებიც იწყება 2023 წლის 1 იანვარს ან შემდგომ.  

ბასს 8-ში შესწორებები: სააღრიცხვო შეფასებების განმარტება (გამოცემულია 2021 წლის 12 თებერვალს და 

მოქმედებს წლიური პერიოდებისთვის, რომლებიც იწყება 2023 წლის 1 იანვარს ან შემდეგ). ბასს 8-ის 

დამატებითმა შესწორებამ განმარტა, თუ როგორ უნდა განასხვავონ კომპანიებმა სააღრიცხვო პოლიტიკის 

ცვლილებები სააღრიცხვო შეფასებების ცვლილებებისაგან.  

შესწორებები ფასს 16-ში: იჯარა - იჯარის ვალდებულება გაყიდვასა და უკუიჯარაში (გამოცემულია 2022 

წლის 22 სექტემბერს და ძალაშია 2024 წლის 1 იანვარს ან მის შემდეგ დაწყებული წლიური 

პერიოდებისთვის). შესწორება ეხება გაყიდვისა და უკუიჯარის ოპერაციებს, რომლებიც აკმაყოფილებს 

ფასს 15-ის მოთხოვნებს გაყიდვის სახით აღრიცხვის შესახებ. ცვლილებები მოითხოვს გამყიდველ-

მოიჯარეს შემდგომში გაზომვის ვალდებულებებს, რომლებიც წარმოიქმნება გარიგებიდან და ისე, რომ არ 

აღიაროს რაიმე მოგება ან ზარალი, რომელიც დაკავშირებულია მის მიერ შენარჩუნებულ გამოყენების 

უფლებასთან. აღნიშნული გულისხმობს ასეთი მოგების გადავადებას მაშინაც კი, თუ  

6.საბუღალტრო აღრიცხვასთან დაკავშირებული სიახლეები (გაგრძელება) 

ვალდებულება ითვალისწინებს ცვლადი გადახდების შესრულებას, რომლებიც არ არის დამოკიდებული 

ინდექსზე ან განაკვეთზე.  

ვალდებულებების კლასიფიკაცია მოკლევადიან და გრძელვადიან ვალდებულებებად – ცვლილებები ბასს 

1-ში (თავდაპირველად გამოცემულია 2020 წლის 23 იანვარს და შემდგომ შეცვლილია 2020 წლის 15 

ივლისს და 2022 წლის 31 ოქტომბერს, საბოლოო ძალაში შედის 2024 წლის 1 იანვარს ან შემდეგ დაწყებული 

წლიური პერიოდებისთვის). ამ ცვლილებებით განმარტებულია, რომ ვალდებულებები კლასიფიცირდება 

მოკლევადიან ან გრძელვადიან ვალდებულებებად, რაც დამოკიდებულია იმ უფლებებზე, რომლებიც 

არსებობს საანგარიშგებო პერიოდის დასასრულს. ვალდებულება გრძელვადიანია, როდესაც საწარმოს 

საანგარიშგებო პერიოდის დასასრულს აქვს არსებითი უფლება, რომ ვალდებულების დაფარვა 

გადაავადოს სულ მცირე თორმეტი თვით. სახელმძღვანელო მითითებებით აღარ მოითხოვება, რომ 

მსგავსი უფლება იყოს უპირობო. 2022 წლის ოქტომბრის ცვლილებით განისაზღვრა, რომ სასესხო 

შეთანხმებები, რომლებიც უნდა შესრულდეს საანგარიშგებო თარიღის შემდეგ, არ იმოქმედებს ვალის 

მოკლევადიან ან გრძელვადიან დავალიანებად კლასიფიკაციაზე საანგარიშგებო თარიღისთვის. 

ხელმძღვანელობის მოლოდინი იმის თაობაზე, საბოლოოდ გამოიყენებენ თუ არა ანგარიშსწორების 

გადავადების უფლებას, გავლენას არ ახდენს ვალდებულებების კლასიფიკაციაზე. 

ვალდებულება კლასიფიცირდება, როგორც მოკლევადიანი ვალდებულება, თუ რომელიმე პირობა 

დაირღვევა საანგარიშგებო თარიღით ან მანამდე, თუნდაც ამ პირობაზე უარი მომდინარეობდეს 

გამსესხებლისგან, საანგარიშგებო პერიოდის შემდეგ. აღნიშნულის საპირისპიროდ, სესხი 

კლასიფიცირდება როგორც გრძელვადიანი, თუ სესხის შეთანხმება დაირღვა მხოლოდ საანგარიშგებო 

თარიღის შემდეგ. ამასთან, ცვლილებები მოიცავს იმ ვალის კლასიფიკაციის მოთხოვნების განმარტებას, 

რომელიც კომპანიამ შეიძლება დაფაროს მისი კაპიტალში კონვერტირებით. ‘დაფარვა’ განმარტებულია, 

როგორც ვალდებულების აღმოფხვრა ფულადი სახსრებით, სხვა რესურსებით, რომლებშიც ეკონომიკური 

სარგებელია განივთებული, ან საწარმოს საკუთარი წილობრივი ინსტრუმენტებით. გამონაკლისი არსებობს 

კონვერტირებადი ინსტრუმენტებისთვის, რომლებიც შეიძლება კაპიტალში კონვერტირდეს, თუმცა 

მხოლოდ იმ ინსტრუმენტებისთვის, რომელთა კონვერსიის ოფციონი კლასიფიცირებულია წილობრივ 

ინსტრუმენტად, როგორც რთული ფინანსური ინსტრუმენტის ცალკე კომპონენტი. შესწორებები ბასს 7-ში - 

ფულადი ნაკადების ანგარიშგება და ფასს 7-ში - ფინანსური ინსტრუმენტები: განმარტებები: 

მიმწოდებლის ფინანსური შეთანხმებები (გამოიცა 2023 წლის 25 მაისს). ფინანსური შეთანხმებების 

არაადეკვატური ან შეცდომაში შემყვანი გამჟღავნების შესახებ ფინანსური ანგარიშგების მომხმარებელთა 

მიერ გამოთქმული მოსაზრებების საპასუხოდ, 2023 წლის მაისში, საერთაშორისო ბუღალტრული 

სტანდატების საბჭომ (IASB) გამოსცა ცვლილებები ბასს 7-სა და ფასს 7-ში, რათა მოეთხოვა ინფორმაციის 

გამჟღავნება საწარმოს მიმწოდებლის ფინანსური შეთანხმებების (SFA) შესახებ. აღნიშნული შესწორებები 

მოითხოვს საწარმოს მიმწოდებლის ფინანსური შეთანხმებების გამჟღავნებას, რაც საშუალებას მისცემს 

ფინანსური ანგარიშგების მომხმარებლებს, შეაფასონ ამ შეთანხმებების ზეგავლენა საწარმოს 

ვალდებულებებზე და ფულად ნაკადებზე და საწარმოს ლიკვიდობის რისკზე. ინფორმაციის გამჟღავნების 

დამატებითი მოთხოვნების მიზანია მიმწოდებლის ფინანსური ღონისძიებების გამჭვირვალობის გაზრდა. 

ცვლილებები გავლენას არ ახდენს აღიარების ან გაზომვის პრინციპებზე, არამედ მხოლოდ გამჟღავნების 

მოთხოვნებზე. გამჟღავნების ახალი მოთხოვნები ძალაში იქნება 2024 წლის 1 იანვარს ან ამ თარიღის 

შემდგომ დაწყებული წლიური საანგარიშგებო პერიოდებისთვის.  

თუ ეს სხვაგვარად არ არის აღწერილი, მოსალოდნელი არ არის, რომ ახალი სტანდარტები და 

ინტერპრეტაციები მნიშვნელოვან გავლენას მოახდენს კომპანიის ფინანსურ ანგარიშგებებზე.  

7 ნაშთები და ოპერაციები დაკავშირებულ მხარეებთან  

ზოგადად, მხარეები დაკავშირებულად მიიჩნევა, როდესაც მხარეები ექვემდებარებიან საერთო 

კონტროლს, ან ერთ მხარეს შეუძლია მეორე მხარის გაკონტროლება, ან შეუძლია მნიშვნელოვანი გავლენის 

მოხდენა მეორე მხარეზე ფინანსური ან საოპერაციო გადაწყვეტილებების მიღებისას. თითოეული 

დაკავშირებული მხარის ურთიერთკავშირის განხილვისას ყურადღება ექცევა ურთიერთკავშირის 

შინაარსს და არა მხოლოდ სამართლებრივ ფორმას. პარტნიორებთან განხორცილებული შემოსავლების და 

ხარჯების ოპერაციები და ნაშთები იყო შემდეგი:  

შემოსავლებისა და დანახარჯების მუხლები და ოპერაციები დაკავშირებულ მხარეებთან შემდეგია:  

 

ხელმძღვანელი პირების ანაზღაურება. ხელმძღვანელი პირების ხელფასები, მოკლევადიანი ბონუსები და 

სხვა არაფულადი სარგებელი შესულია წინამდებარე ფინანსურ ანგარიშგებაში და შეადგენს 386 855 ლარს 

(2022წელს: 293 538 ლარი).  

8 ბიოლოგიური აქტივები  
 

 

* 2023 წელს კომპანიამ გაანაშენა ზეთისხილის და ბროწეულის პლანტაციები. 

9 ძირითადი საშუალებები  

ძირითადი საშუალებების საბალანსო ღირებულების მოძრაობა იყო შემდეგი:  

 

(*) შემოსვლა - მოიცავს 2023 წელს შეძენილ სატრანსპორტო საშუალებას, თელავის მუნიცეპალიტეტიდან 

პრივატიზირებულ შენობას, ახლად აშენებულ ნაგებობას და სხვადასხვა ინვენტარს. 

(**) გასვლა - მოიცავს 2023 წელს გაყიდულ სატრანსპორტო საშუალებას. 

(***) დაუმთავრებელი მშენებლობა - არის 2023 წლის წინანდლის კომპლექსის მშენებლობის დანახარჯები. 

 

10 არამატერიალური აქტივები 

11 მარაგები  

 

მზა პროდუქცია თავდაპირველად ფასდება მისი რეალური ღირებულებით, გაყიდვის ხარჯების 

გამოკლებით.  
(*) სხვა მარაგები - საწვავი, სამშენებლო მასალები და ლაბორატორიის მარაგები 

12 ფულადი სახსრები და მათი ექვივალენტები 

 

13 სავაჭრო და სხვა მოკლევადიანი მოთხოვნები 

 

 

14 საწესდებო კაპიტალი  

საწესდებო კაპიტალი წარმოადგენს კომპანიის სადამფუნებლო დოკუმენტაციაში ასახულ ნომინალურ 

კაპიტალს (გამოცხადებულ კაპიტალს).  
2023 წლის 31 დეკემბრის მდგომარეობით, საწესდებო კაპიტალი შეადგენდა 15 000 ლარს (2022 წლის 31 

დეკემბერი: 15 000 ლარი).  

15 ნასესხები სახსრები  

კომპანიის ნასესხები სახსრები წარმოადგენს სესხებს სს თი ბი სი ბანკში. საქართველოს ეროვნული ბანკის მიერ 

მითითებული თარიღისთვის დადგენილი ოფიციალური გაცვლითი კურსის გამოყენებით: 1 ევრო = 2.9753 ლარი). 

სესხების კონვერტაციის შედეგად, სხვაობა გადასახდელი ნასესხები სახსრების ნაშთის ნომინალურ ღირებულებასა და 

ამორტიზებულ ღირებულებას შორის, 26985 ლარის ოდენობით, დაფიქსირდა მოგება ზარალში.  

15. ნასესხები სახსრები (გაგრძელება) 

 
 

საფინანსო საქმიანობიდან წარმოქმნილი ვალდებულებების შეჯერება  
ქვემოთ მოცემულ ცხრილში განმარტებულია იმ ვალდებულებების ანალიზი, რომელიც საფინანსო საქმიანობიდან 

არის წარმოქმნილი და ასევე ასახავს კომპანიის საფინანსო საქმიანობიდან წარმოქმნილი ვალდებულებების მოძრაობას 

ყველა წარდგენილი პერიოდისთვის. ამ ვალდებულებების მუხლები წარმოადგენს იმ მუხლებს, რომლებიც ფულადი 

ნაკადების ანგარიშგებაში მოხსენებულია როგორც საფინანსო:  

 

16 სავაჭრო და სხვა ვალდებულებები  

 
 

17 საგადასახადო ვალდებულებები 

 

ხელმძღვანელობამ კომპანიის საგადასახადო ნაშთები წარმოადგინა ნეტო საფუძველზე, საქართველოს 

ფინანსთა მინისტრის 2015 წლის 7 დეკემბრის No407 ბრძანების მიხედვით. საქართველოს საგადასახადო 

კანონმდებლობის თანახმად, კომპანიის ძირითადი შემოსავალი,  ექსპორტი განთავისუფლებულია 

ჩათვლის უფლებით დღგ-ით დაბეგვრისაგან.   

18 ამონაგები მომხმარებლებთან გაფორმებული ხელშეკრულებებიდან  

 
 

2023 წლის განმავლობაში ექსპორტის მოცულობის კლების პარალელურად ექსპორტირებულ პროდუქციაზე 

აშშ დოლარში და ევროში არსებული ტარიფის და მისი კუთვნილი თვითღირებულების ლარში 

უცვლელად  დატოვების პირობებში 2023 წელს აშშ დოლართან და ევროსთან მიმართებაში ლარის 

გაცვლითი კურსის გამყარების ფონზე კომპანიის მიერ 2023 წლის პერიოდში 2022 წელში 2023 წლის 

იდენტური მოცულობის ექსპორტის პირობებშიც კურსის გამყარების გამო კომპანიის შემოსავლების 

კლებამ 901,1 ათასი ლარი შეადგინა. 

 

19.  გაყიდვების თვითღირებულება 

 

20. სხვა საოპერაციო ხარჯი  

21 ფინანსური შემოსავალი და დანახარჯები 

 

22 გაუთვალისწინებელი მოვლენები და ვალდებულებები  

საგადასახადო გაუთვალისწინებელი მოვლენები. ხელმძღვანელობა დარწმუნებულია, რომ ადეკვატურად 

შეასრულა ნაკისრი საგადასახადო ვალდებულებები საქართველოს საგადასახადო კანონმდებლობის, 

ოფიციალური განცხადებების და სასამართლო გადაწყვეტილების შესაბამისი ინტერპრეტაციის 

საფუძველზე. თუმცა, შესაბამისი უწყებების ინტერპრეტაციები შესაძლებელია განსხვავდებოდეს და 

ფინანსურ ანგარიშგებაზე მნიშვნელოვანი გავლენა იქონიოს, თუკი აღნიშნულმა უწყებებმა წარმატებით 

განახორციელეს საკუთარი ინტერპრეტაციები.  

საგადასახადო კანონმდებლობის დარღვევის შემთხვევაში, საგადასახადო ორგანოს მიერ დამატებითი 

გადასახადების, ჯარიმის ან საურავის არანაირი ვალდებულება შეიძლება არ დაწესდეს მას შემდეგ, რაც 

სამი წელი გავა იმ წლის ბოლოდან, როდესაც დარღვევას ჰქონდა ადგილი.  

დაზღვევა. კომპანიას დაზღვეული აქვს მისი ქონება, მიუხედავად ამისა იმყოფება დაზიანების 

შემთხვევაში მისი ძირითადი საშუალებების სრული რისკის დაზღვევის მოპოვების პროცესში. ვიდრე 

კომპანია არ მოიპოვებს ადეკვატურ დაზღვევას, იარსებებს რისკი იმისა, რომ გარკვეული აქტივების 

დაკარგვამ ან განადგურებამ შეიძლება არსებითი, უარყოფითი გავლენა მოახდინოს კომპანიის 

ოპერაციებსა და ფინანსურ მდგომარეობაზე.  

სასამართლო დავები. ჩვეულებრივი საქმიანობისას დროდადრო კომპანიის წინააღმდეგ შესაძლოა შეტანილ 

იქნეს სასამართლო სარჩელი. 2023 წლის 31 დეკემბრის მდგომარეობით კომპანიას არ გააჩნია სასამართლო 

დავები კერძო სამართლის სუბიექტებთან. მენეჯმენტს მიაჩნია, რომ არ მოხდება მატერიალური დანაკარგის 

წარმოქმნა, შესაბამისად, სასამართლო დავებთან დაკავშირებით ანარიცხი არ წარადგინა ფინანსურ 

ანგარიშგებაში. 

გარმოსდაცვითი საკითხები. კომპანია პერიოდულად ახორციელებს თავისი მოვალეობების შეფასებას 

გარემოსდაცვითი რეგულირების ფარგლებში. მოვალეობების განსაზღვრისთანავე ხდება მათი აღიარება. 

პოტენციური ვალდებულებების, რომლებიც შეიძლება წარმოიქმნას არსებული რეგულირების, 

სამოქალაქო საქმეზე სასამართლო პროცესის ან კანონმდებლობის ცვლილების შედეგად, შეფასება 

შეუძლებელია, მაგრამ შეიძლება არსებითი იყოს. არსებულ აღსრულების პირობებში და არსებული 

კანონმდებლობის გათვალისწინებით, ხელმძღვანელობას სჯერა, რომ გარემოზე ზიანის მიყენებისათვის 

არ არსებობს რაიმე მნიშვნელოვანი ვალდებულებები.  

23 ფინანსური რისკების მართვა  

კომპანიაში რისკის მართვის ფუნქციის შესრულება ხორციელდება ფინანსურ რისკებთან, საოპერაციო 

რისკებთან და იურიდიულ რისკებთან მიმართებით. ფინანსური რისკი მოიცავს საბაზრო რისკს 

(სავალუტო რისკის, საპროცენტო რისკის და სხვა საფასო რისკის ჩათვლით), საკრედიტო რისკს და 

ლიკვიდობის რისკს. ფინანსური რისკის მართვის ფუნქციის ძირითადი მიზნებია რისკის ზღვრების 

დადგენა და შემდეგ იმის უზრუნველყოფა, რომ რისკები აღნიშნულ ზღვრებში დარჩეს. საოპერაციო და 

იურიდიული რისკების მართვის ფუნქციები გამიზნულია იმის უზრუნველყოფისათვის, რომ სათანადოდ 

ფუნქციონირებდეს შიდა პოლიტიკა და პროცედურები, რათა მინიმუმამდე შემცირდეს საოპერაციო და 

იურიდიული რისკები.  

23. ფინანსური რისკების მართვა (გაგრძელება) 

საკრედიტო რისკი. კომპანიას გააჩნია საკრედიტო რისკი, რომელიც წარმოადგენს რისკს, რომ ფინანსური 

ინსტრუმენტის ერთ-ერთი მხარე გამოიწვევს ფინანსურ ზარალს მეორე მხარისათვის თავისი მოვალეობის 

შეუსრულებლობით.  

საკრედიტო რისკი წარმოიქმნება კომპანიის პროდუქციის საკრედიტო პირობებით გაყიდვების და სხვა 

კონტრაჰენტებთან ტრანზაქციების შედეგად, რაც ზრდის ფინანსურ აქტივებს.  

საკრედიტო რისკის მართვა. საკრედიტო რისკი კომპანიის საქმიანობისთვის გასათვალისწინებელი რისკია. 

კომპანიის მაქსიმალური საკრედიტო რისკი აქტივების კლასების მიხედვით ასახულია ფინანსური 

აქტივების საბალანსო ღირებულებებში ფინანსური მდგომარეობის ანგარიშგებაში შემდეგნაირად:  

 

 

საკრედიტო რისკის კონცენტრაცია. საანგარიშო პერიოდების ბოლოს მდგომარეობით, კომპანიის 

მიმდინარე ანგარიშების 100% განთავსებული იყო ერთ ბანკში.  

საბაზრო რისკი. კომპანიას გააჩნია საბაზრო რისკები. საბაზრო რისკი წარმოიქმნება ღია პოზიციებიდან (ა) 

უცხოურ ვალუტასთან, (ბ) პროცენტიან აქტივებთან და ვალდებულებებთან (გ) წილობრივ 

პროდუქტებთან (რომელთაგან ყველას აქვს საბაზრო ცვლილებების საერთო და სპეციფიკური რისკები), 

მიმართებით. ხელმძღვანელობა ადგენს რისკის ზღვრებს, რომლის მიღებაც შესაძლებელია, რის 

მონიტორინგსაც ყოველდღიურად ახორციელებს. თუმცა, ამ მიდგომის გამოყენება არ უზრუნველყოფს 

ზარალის თავიდან აცილებას ამ ზღვრების მიღმა, უფრო მნიშვნელოვანი საბაზრო ცვლილებების 

შემთხვევაში.  

კაპიტალის მგრძნობელობა საბაზრო რისკებისადმი ეფუძნება ფაქტორში ცვლილებებს მაშინ, როდესაც 

დანარჩენი ფაქტორები რჩება უცვლელი. პრაქტიკაში ნაკლებსავარაუდოა, რომ ეს მოხდეს და ცვლილებები 

გარკვეულ ფაქტორებში შესაძლოა ურთიერთკავშირში იყოს.  

სავალუტო რისკი. სავალუტო რისკთან დაკავშირებით, ხელმძღვანელობა ადგენს რისკის ზღვრებს 

ვალუტის მიხედვით და მთლიანობაში. მონიტორინგი სრულდება პოზიციებზე. ქვემოთ მოცემულ 

ცხრილში შეჯამებულია კომპანიის უცხოური ვალუტის გაცვლითი კურსის რისკი საანგარიშგებო 

პერიოდის ბოლოს:  

2023 წლის 31 დეკემბრის მდგომარეობით 

23. ფინანსური რისკების მართვა (გაგრძელება) 

2022 წლის 31 დეკემბრის მდგომარეობით 

 
 
 

ზემოთ მოცემული ანალიზი მოიცავს მხოლოდ ფულად აქტივებს და ვალდებულებებს. კაპიტალში 

ინვესტირება და არაფულადი აქტივები არ გაითვალისწინება მატერიალური სავალუტო რისკების 

წარმოშობისას.  

ქვემოთ მოცემულ ცხრილში ნაჩვენებია კაპიტალის მგრძნობელობა საანგარიშგებო პერიოდის ბოლოს 

სავალუტო კურსების გონივრულად შესაძლებელი ცვლილებებისადმი კომპანიის ფუნქციონალურ 

ვალუტასთან მიმართებით, როდესაც დანარჩენი ცვლადები რჩება უცვლელი:  

 

ეს რისკი გამოთვლილი იქნა მხოლოდ იმ ვალუტებში დენომინირებული ფულადი ნაშთებისათვის, 

რომლებიც განსხვავდება კომპანიის ფუნქციონალური ვალუტისგან.  

ლიკვიდობის რისკი. ლიკვიდობის რისკი არის რისკი, რომ კომპანიას პრობლემები ექნება ფინანსურ 

ვალდებულებებთან დაკავშირებული მოვალეობების შესრულებაში. კომპანიის წინაშე მისი ფულადი 

რესურსების ყოველდღიურად გამოყენების აუცილებლობა დგას. ლიკვიდობის რისკის მართვას 

ხელმძღვანელობა ახორციელებს. კომპანიის ხელმძღვანელობა ყოველთვიურად ახორციელებს კომპანიის 

ფულადი ნაკადების მცოცავი პროგნოზის მონიტორინგს. კომპანია ცდილობს შეინარჩუნოს სტაბილური 

დაფინანსების ბაზა, რომელიც ძირითადად მოიცავს ნასესხებ სახსრებსა და სავაჭრო და სხვა 

დავალიანებას. კომპანიის ლიკვიდობის პორტფელი შედგება ფულადი სახსრებისა და მათი 

ეკვივალენტებისგან. ხელმძღვანელობა აფასებს, რომ ლიკვიდობის პორტფელი შესაძლებელია რეალიზდეს 

ფულად სახსრებად იმისათვის, რომ დააკმაყოფილოს გაუთვალისწინებელი ლიკვიდობის მოთხოვნები.  

ფინანსური რისკის მართვის სტრატეგია. კომპანია ექვემდებარება რისკებს, რომლებიც გამოწვეულია 

გარემოსდაცვითი და კლიმატური ცვლილებებით და სასაქონლო ფასებით. კომპანია არ ითვალისწინებს, 

რომ მის საქმიანობისთვის აუცილებელი სასოფლო-სამეურნეო ნედლეულის (ყურძენი) ფასები უახლოეს 

მომავალში მნიშვნელოვნად შემცირდება და, შესაბამისად, მან არ გააფორმა წარმოებული ან სხვა 

ხელშეკრულებები, ფასების შემცირების რისკის მართვის მიზნით.  

24 კაპიტალის მართვა  

კაპიტალის მართვისას კომპანიის მიზანია უზრუნველყოს კომპანიის უნარი - გააგრძელოს საქმიანობა, 

როგორც ფუნქციონირებადმა საწარმომ, იმისათვის, რომ შეძლოს მფლობელისათვის შემოსავლების  

24. კაპიტალის მართვა (გაგრძელება) 

უზრუნველყოფა და სარგებლის მოტანა სხვა დაინტერესებული მხარეებისთვის და შეინარჩუნოს 

ოპტიმალური კაპიტალის სტრუქტურა კაპიტალის ღირებულების შესამცირებლად. იმისათვის, რომ 

შეინარჩუნოს ან შეასწოროს კაპიტალის სტრუქტურა, კომპანიას შეუძლია შეცვალოს მფლობელისთვის 

გადახდილი დივიდენდების ოდენობა, დაუბრუნოს კაპიტალი მფლობელს, გაყიდოს აქტივები სესხის 

შემცირების მიზნით (შენიშვნა 15).  

25 საანგარიშო პერიოდის შემდგომი მოვლენები  

საანგარიშგებო პერიოდის შემდეგ კომპანიამ გამოაცხადა დივიდენდი 258632 ლარის ოდენობით.   

საანგარიშგებო პერიოდის შემდეგ კომპანიის მიერ მოხდა სესხების აღება 50 000 ლარის ეკვივალენტის 

ოდენობით და სესხების დაფარვა  2 567 930 ლარის ეკვივალენტის ოდენობით.  

26. ფინანსური ანგარიშგების დამტკიცება 

 

ხელმძღვანელობამ ფინანსური ანგარიშგება დაამტკიცა და მისი გამოცემის ნებართვა გასცა 2024 წლის 30 

სექტემბერს. 

მმართველობის ანგარიშგება 
 
 
 
 

შესავალი 

 

წინამდებარე დოკუმენტი, აერთიანებს კომპანიასთან დაკავშირებულ ისეთ არსებით კომპონენტებს, 

როგორიცაა საქმიანობის შინაარსი, მომსახურების სტანდარტები; მოიცავს კომპანიის, როგორც 

განვლილ მიღწევებს, ისე მომავალში დასახულ მიზნებსა და რაც ყველაზე მთავარია ფაქტობრივ 

მაჩვენებლებს კომპანიის განვითარების პოტენციალისა. ამასთან, გიზიარებთ ანალიტიკურ 

ინფორმაციას იმ ბიზნეს რისკების შესახებ, რომლებიც ქმნიან უმნიშვნელო თუ სერიოზულ 

წინაღობებს საქმიანობისათვის. 

 

აღნიშნული დოკუმენტში ასახულია ჩვენი ხედვა, სამომავალო გეგმები და კომპანიაში 
დამკვიდრებული კორპორაციული ეთიკის სტანდარტები. 
 
 

 

წარდგინება დირექტორისაგან 

 

მოხარული ვარ წარმოგიდგინოთ შპს „კორპორაცია ქართულ ღვინო“-ს  მმართველობის ანგარიშგება. 

ანგარიშგების მიზანია თვალსაჩინო გავხადოთ კომპანიის საქმიანობის სპექტრი და ჩვენი 

მომსახურეობის მოწოდება გავზარდოთ არსებული ბიზნესი, ხარისხისა და ეფექტურობის 

პარალელურად. 

 

ჩვენი რესურსები ორიენტირებულია ინოვაციების დამკვიდრებაზე, ხარჯების ეფექტურობასა და 

უსაფრთხოებაზე. ვამაყობთ, რომ შპს „კორპორაცია ქართულ ღვინო“-ს  გვაქვს კარგად 

ჩამოყალიბებული მისია, მაღალ ღირებულებებზე დამყარებული ხედვა და სოციალური 

პასუხისმგებლობის გრძნობა, ასევე მისია რათა მსოფლიოში გავიტანოთ და წარმოვაჩინოთ 

ქართული ღვინის სახელი და იმიჯი. 

 

მადლობას გიხდით გამოჩენილი ინტერესისათვის, ჩვენ მზად ვართ შევეჭიდოთ ნებისმიერ 

გამოწვევას, რათა მოვიპოვოთ ნდობა და პატივისცემა ჩვენი მომხმარებლების, პარტნიორებისა და 

დასაქმებულებისაგან. 

 

საქმიანობის მიმოხილვა 
 

კომპანიის შესახებ 
 

შპს „კორპორაცია ქართული ღვინო“ შეიქმნა 1999 წლის ნოემბერში. დღიდან რეგისტრაციისა 

კომპანიას ჰყავს მხოლოდ ერთი  100%-იანი წილის მფლობელი დიმიტრი ნოზაძე.   

 

 

 

 



რას ვსაქმინობთ 
შპს „კორპორაცია ქართული ღვინო“ -ს ძირითად საქმიანობას წარმოადგენს  ღვინის წარმოება მისი 

ადგილობრივი რეალიზაციისა და ექსპორტის მიზნით. კომპანიას დღეის მდგომარეობით გააჩნია:  

ოფისი -  ქ. თბილისი, ი.ჭავჭავაძის გამზირი #78, და ღვინის წარმოების ქარხანა - თელავის რაიონის 

სოფელი წინანდალი 22/17.  

 

 

 

 

 

უკანონო შემოსავლის ლეგალიზაციასთან ბრძოლა 

 

კომპანია ცდილობს დაამკვიდროს უმაღლესი სტანდარტები და გამორიცხოს ფულის გათეთრებისა 
და ტერორიზმის დაფინანსების შემთხვევა. 

 

ჩვენთან თანამშრომლობის პირველი წინაპირობაა, პარტნიორთა საქმიანობაზე, რეპუტაციასა და 

არსებით დეტალებზე ძირფესვიანი მოკვლევა. პრიორიტეტულია, რომ არ მოხდეს უკანონო 

საქმიანობით მიღებული შემოსავლების ბრუნვა და ამ მხრივ ნებისმიერი ეჭვის შემთხვევაში 

კომპანია მიმართავს კომპეტენტურ ორგანოებს მითითებების მიღებისა და ადეკვატური 
რეაგირებისათვის. 

 

შპს „„კორპორაცია ქართული ღვინო“  ითვალისწინებს საქართველოს ეროვნული ბანკისა და 

ფინანსური მონიტორინგის სამსახურის ყველა მოთხოვნასა და რეკომენდაციას, აქტიურად 

თანამშრომლობს მათთან და ცდილობს წვლილი შეიტანოს უკანონო შემოსავლის აღკვეთასა და 

ტერორიზმთან ბრძოლაში. დღემდე ამ კუთხით შპს  „კორპორაცია ქართული ღვინო“  არ 

გამოვლენილა არც ერთი უკანონო შემთხვევა, რომელიც განხორციელდა საგადახდო არხების ან 

მისი საქმიანობის ხელშეწყობით. 

კორპორაციული მართვის ანგარიშგება 
 
 
 

 

კომპანიის სტრუქტურა მაქსიმალურადაა მორგებული ბიზნეს საქმიანობის გამარტივებასა და 
ეფექტურობაზე, სტრუქტურის თავში გვევლინება დირექტორი ნათია გაგნიძე  
 

დირექტორის მოკლე ბიოგრაფია 

 

- შპს „„კორპორაცია ქართული ღვინო“  დირექტორად დაინიშნა ნათია გაგნიძე  2020 წლის 1 

ივნისს.  

 

სტრუქტურის თავისებურებანი და მაგალითები 

 

კომპანიის სტრუქტურა შედგება ჰორიზონტალური და ვერტიკალური ხაზით დაკავშირებული 
ქვედანაყოფებისაგან, რომელთაგან ყველა ექვემდებარება დირექტორს ან/და ზედამხედველ 
სტრუქტურულ ერთეულს. სწორედ ეს დანაყოფები არიან პასუხისმგებელი კომპანიის ოპერაციულ 

საქმიანობაზე. 
 
ნებისმიერი სამსახურისათვის ცალკეულად ყალიბდება პროცედურული დოკუმენტაცია, რომელიც 

შემდგომ იყოფა თითოეული თანამდებობისათვის მიკუთვნებული ფუნქცია-მოვალეობებისათვის 
დამახასიათებელი პროცედურის აღწერილობით. ჩვენი სტრუქტურის ჩამოყალიბებისა და 

განახლებების პროცესში გადამწყვეტი მნიშვნელობა ენიჭება უფლება-მოვალეობების ზუსტ 

გამიჯვნასა და პროცედურული ინსტრუქციების ნათლად გამოსახვას, რათა მოხდეს 

შესასრულებელი სამუშაოს სრულად დაფარვა, ისე, რომ ეფექტურად იქნეს გამოყენებული 

ადამიანური თუ მატერიალური რესურსი. 
 
სტრუქტურული დაყოფის მაგალითი  
 

 

 

 

 

 

 

 



 



 

 

კომპანიის პოლიტიკები 

 

საერთაშორისო რეგულაციებისა და საუკეთესო პრაქტიკის მიხედვით შექმნილი კორპორაციული 

მართვის პრინციპების დანერგვისათვის, კომპანიაში შექმნილია პოლიტიკები, რომლებიც 

განსაზღვრავენ თანამშრომელთა მოქცევისა და ყოველგვარ დარღვევაზე ადეკვატური რეაგირების 

წესებს. პოლიტიკებს შორის განსაკუთრებული მნიშვნელობით გამოირჩევა: 
 
 

 

ინტერესთა კონფლიქტის მართვის პოლიტიკა 

 

პოლიტიკის მიზანია განსაზღვროს არსებული, პოტენციური და შესაძლო ინტერესთა კონფლიქტის 
ფაქტების განსაზღვრის, მართვისა და აღკვეთის წესები. განმარტოს ინტერესთა კონფლიქტთან 
დაკავშირებული თემები და დაეხმაროს თანამშრომლებს მათ პრევენციასა და ადეკვატურ რეაგირებაში. 

კერძოდ: 
  

განსაზღვროს ის სიტუაციები, სადაც შესაძლებელია წარმოიშვას ინტერესთა კონფლიქტი; 
 

ჩამოაყალიბოს ინტერესთა კონფლიქტის აღმოჩენის, პრევენციისა და მართვის 
 

პროცედურები, მექანიზმები და სისტემები; 
 

დაიცვას კომპანიის, მისი მომხმარებლების, თანამშრომლების, ინვესტორებისა და მომწოდებლების 

ინტერესები, კონფლიქტის აღმომფხვრელი შესაბამისი ზომების შემუშავებით; 
 

უზრუნველყოს საქართველოს ეროვნული ბანკის რეგულაციებთან შესაბამისობა. 
 
 
 
 
 

რომელიც გულისხმობს რისკების შეფასებაზე დაფუძნებული მიდგომით ინფორმაციის 

კლასიფიცირებას, შესაბამისი პასუხისმგებელი პირების განსაზღვრას, ინფორმაციისა და 

ინფორმაციული რესურსების დახარისხებას კონფიდენციალურობის დონის მიხედვით, წვდომისა 

და გამოყენების სხვა წესების შემუშავებას. 

 

აღნიშნული პოლიტიკის თანახმად, ინფორმაცია იყოფა კონფიდენციალურობის ოთხ კატეგორიად, 
ესენია - ,, საჯარო“, ,,შიდა მოხმარების“, ,,კონფიდენციალური“ და ,, სრულიად საიდუმლო“. 
 
 
 

ინტერესთა კონფლიქტის პრევენციის მიზნით დაწესებული შეზღუდვები/აკრძალვები: 
 

• საქმიანობა დამსაქმებელი კომპანიის გარეთ; 
 

• ნათესაური კავშირები დაქვემდებარებულ თანამშრომელთა შორის; 
 

• აზარტული თამაშებისადმი დამოკიდებულება; 
 

• ნარკოდამოკიდებულება; 
 

• პერსონალური ტრანზაქციები. 
 
 
 

პერსონალურ მონაცემთა დაცვის პოლიტიკა 



 

დოკუმენტის მიზანია პერსონალური მონაცემების შესახებ საქართველოს კანონისა და საერთაშორისო 

სტანდარტების თანახმად, საჭირო პროცესების და რეგულაციების დანერგვა და აღწერა. ამ კუთხით 

თანამშრომელთათვის აუცილებელი შეზღუდვების დაწესება და ამავდროულად მათი პერსონალური 

მონაცემთა დაცვა უკანონო და არამიზნობრივი გამოყენებისაგან. 
 

ინფორმაციის კლასიფიკაციისა და მართვის პოლიტიკა 

 

ინფორმაციული რესურსების გამოყენებაზე პრევენციული და დეტექციური კონტროლის 
გაუმჯობესების მიზნით, საჭიროა ინფორმაციის არქიტექტურული ინფრასტრუქტურის შექმნა, 

 

ინფორმაციის მართვა რეგულირდება, აღნიშნული დონეების მიხედვით და მოიცავს ინფორმაციის 
მარკირების, გადაადგილების, წვდომის მინიჭების, შენახვისა და განადგურების წესებს. 
 
 

 

შეტყობინების მართვის პოლიტიკა 

 

პოლიტიკის მიზანია, ხელი შეუწყოს დამსაქმებელ კომპანიაში ისეთი გარემოს ჩამოყალიბებას, 

სადაც ოპერატიულად იქნება გამოვლენილი და აღკვეთილი ნებისმიერი შეუსაბამობა თუ დარღვევა. 

სწორედ კომპანიაში დასაქმებული ადამიანები არიან თვითმხილველნი მათ ირგვლივ არსებული 

დარღვევებისა. პოლიტიკის თანახმად, დამსაქმებელი კომპანია უზრუნველყოფს განმცხადებელი 

პირის ანონიმურობას, მისი განცხადება განიხილება სრული პასუხისმგებლობით და 

კონფიდენციალურობის მკაცრი დაცვით. 
 
 
 

 
 
 
 



არაფინანსური ანგარიშგება 
 
 
 

ჩვენი გუნდი 

 

შპს  „კორპორაცია ქართულ ღვინო“-ში დასაქმებულია დაახლოებით 80-მდე თანამშრომელი. 

უამრავი კანდიდატიდან, კომპანია არჩევანს აკეთებს ყველაზე მოტივირებული და მონდომებული 

პირების სასარგებლოდ. კომპანიის საქმიანობის წარმატებულად წარმართვაში არსებით როლს 

ასრულებს ადამიანური რესურსი, ამიტომ ვცდილობთ შევქმნათ ოპტიმალური პირობები ეფექტური 

შრომისა და კარიერული განვითარებისათვის. თანამშრომელზე ორიენტირებული მიდგომის 

საბაზისო საყრდენი სამართლიანობაა, რომელთა გამოვლენას კომპანია ცდილობს ადეკვატური 

ანაზღაურების, დამატებითი ბონუსების გაცემითა და დივერსიფიკაციის პატივისცემით, რომელიც 

აუცილებლად ახასიათებს ადამიანთა ნებისმიერ ფართო წრეს. 

 

კომპანია იზიარებს და იღებს მის წილ პასუხისმგებლობას დასაქმებულების წინაშე, თუმცა 

სანაცვლოდ მათგანაც მოითხოვს კეთილსინდისიერ და გონივრულ დამოკიდებულებას საქმის 

მიმართ, რაზეც ნათლად მიუთითებს კომპანიის შრომის შინაგანაწესი და ეთიკის კოდექსი. 
 
 
 

 

ჯანსაღი გარემო შრომისათვის 

 

აღსანიშნავია, რომ საქმიანობის დაწყებიდან დღემდე შპს „კორპორაცია ქართული ღვინო“-სთან 

მიმართ არასოდეს აღძრულა საქმე შრომით დავებთან დაკავშირებით. კომპანია აცნობიერებს, რომ 

თანამშრომლები კომპანიის წარმატების საწინდარია, ამიტომ ცდილობს განურჩევლად ყველას 

შეუქმნას თანაბარი შესაძლებლობები განვითარებისათვის. 

 

აღსანიშნავია, რომ კომპანია მკაცრად იცავს თანამშრომლებისა და მომხმარებლების პერსონალურ 

მონაცემებს, რისკების ადეკვატური დაცვის მექანიზმები პერიოდული გადახედვისა და განახლების 

საგანია.  
 

 

ჯანმრთელობა და უსაფრთხოება სამუშაო ადგილზე 

 

კანონმდებლობა ადგენს უსაფრთხოების მინიმალურ სტანდარტებს, შპს „კორპორაცია ქართული 

ღვინო“ ცდილობს საერთაშორისოდ აღიარებული საუკეთესო პრაქტიკა გაითავისოს და შეუქმნას 

თანამშრომლებს შრომისთვის უსაფრთხო და ჯანსაღი გარემო. კომპანია ახორციელებს 

თანამშრომლების ჯანმრთელობის დაზღვევას. 
 
 

 

 
 
 
 
 
 



შექმნილია ბიზნესის უწყვეტობის მართვის პოლიტიკა და გამოყოფილია საკვანძო თანამშრომელთა 
ჯგუფი, რომელიც პასუხისმგებელია კრიზისული სიტუაციის მართვაზე. 
 
 

 

კორუფციასთან ბრძოლა 

 

კომპანიის ფარგლებში დაუშვებელია კორუფცია და ქრთამის აღება/მიცემა, მიუხედავად მისი 

ოდენობისა და გამოხატვის ფორმისა. კომპანია მკაცრად აფასებს ნებისმიერ ქმედებასა თუ 

ტრანზაქციას, რომელიც შეიძლება აღქმული იქნეს, როგორც არამართლზომიერი გავლენა 

კომპანიისკენ მიმართულ გადაწყვეტილებებზე. 

 

ამ სფეროს დასარეგულირებლად შპს „კორპორაცია ქართული ღვინო“  იყენებს, საკმაოდ ვრცელ 

პოლიტიკას „ინტერესთა კონფლიქტის მართვის თაობაზე“, ხოლო კონკრეტულად განსაზღვრული 

სტრუქტურული ერთეული ახორციელებს კონტროლს, რათა ნებისმიერი თანამშრომელი და 

კომპანიის მიერ თუ კომპანიაში განხორციელებული ქმედება იყოს შესაბამისობაში ამ 

პოლიტიკასთან. 
 
 

 

ანგარიშგების მომზადებასა და წარდგენაზე პასუხისმგებელი პირები 
 

მმართველობითი ანგარიშგების წარდგენაზე პასუხისმგებელია კომპანიის მართვაზე 
 

უფლებამოსილი პირი - დირექტორი   ნათია გაგნიძე. 
 
 
 
 
 
 
  ნ.  გაგნიძე                   

